
Монгол Улсын Их Хурлын 2009 оны хаврын ээлжит чуулганы Төрийн байгуулалтын байнгын хорооны 2009 оны 5 дугаар сарын 27-ны өдөр /Лхагва гараг/-ийн хуралдаан 10 цаг 15 минутад Төрийн ордны “А” танхимд эхлэв.


Байнгын хорооны дарга, УИХ-ын гишүүн Ө.Энхтүвшин ирц, хэлэлцэх асуудлын дарааллыг танилцуулж, хуралдааныг даргалав.


Хуралдаанд ирвэл зохих 21 гишүүнээс 12 гишүүн ирж, 57.5 хувийн ирцтэй байв. Үүнд:


Чөлөөтэй: Э.Бат-Үүл, Д.Загджав, Ц.Мөнх-Оргил, 

Өвчтэй: Д.Лүндээжанцан, Э.Мөнх-Очир, Д.Одхүү, Р.Раш, Ч.Сайханбилэг
Тасалсан: Ц.Батбаяр 


Нэг.  Улсын Их Хурлын Тамгын газрын 2008 оны үйл ажиллагааны тайлан. 

Хэлэлцэж буй асуудалтай холбогдуулан УИХ-ын Тамгын газрын Ерөнхий нарийн бичгийн дарга Ц.Шаравдорж, нарийн бичгийн дарга С.Магнайсүрэн, Эрх зүй, хууль тогтоомжийн хэлтсийн дарга Д.Насанжаргал, Гадаад харилцаа, хамтын ажиллагааны хэлтсийн дарга Ц.Нарантунгалаг,  Захиргаа, боловсон хүчний хэлтсийн дарга Л.Пүрэвжав, Мэдээллийн технологи, техник ашиглалтын хэлтсийн дарга Г.Чиндэгсүрэн, Санхүү, аж ахуй, үйлчилгээний хэлтсийн дарга Б.Ганбат, ерөнхий нягтлан бодогч Д.Жанчивдорж, Хэвлэл, мэдээлэл, сурталчилгааны хэлтсийн дарга Б.Золбаяр, Судалгаа, шинжилгээ, олон нийттэй харилцах төвийн дарга Ц.Норовдондог, УИХ-ын Байнгын хорооны ажлын албаны дарга Д.Одсүрэн, Чуулган, байнгын хорооны хуралдаан зохион байгуулах албаны дарга О.Баяраа, Төрийн байгуулалтын байнгын хорооны зөвлөх О.Тунгалаг, референт С.Энхцэцэг, З.Нямцогт нар байлцав. 


УИХ-ын Тамгын газрын 2008 оны үйл ажиллагааны тайланг УИХ-ын Тамгын газрын Ерөнхий нарийн бичгийн дарга Ц.Шаравдорж танилцуулав. 

УИХ-ын Тамгын газрын тайлантай холбогдуулан УИХ-ын гишүүн Н.Алтанхуяг, Д.Очирбат, С.Ламбаа, Н.Энхболд, Г.Баярсайхан, Д.Энхбат, Д.Дондог нарын асуусан асуултад УИХ-ын Тамгын газрын Ерөнхий нарийн бичгийн дарга Ц.Шаравдорж, Гадаад харилцаа, хамтын ажиллагааны хэлтсийн дарга Ц.Нарантунгалаг, Хэвлэл, мэдээлэл, сурталчилгааны хэлтсийн дарга Б.Золбаяр нар хариулж, тайлбар хийв. 

Тайлантай холбогдуулан УИХ-ын гишүүн Н.Алтанхуяг, Д.Очирбат, С.Ламбаа, Н.Энхболд, Г.Баярсайхан, Д.Энхбат, Д.Дондог, Ж.Сүхбаатар нар санал хэлэв. 

УИХ-ын Тамгын газрын 2008 оны үйл ажиллагааны тайлантай холбогдуулан Төрийн байгуулалтын байнгын хорооноос протоколоор өгөх үүргийн төслийг Байнгын хорооны дарга Ө.Энхтүвшин танилцуулав.

УИХ-ын Тамгын газарт протоколоор өгөх үүргийн төсөлтэй холбогдуулан УИХ-ын гишүүн Су.Батболд, Н.Энхболд, Д.Энхбат нар санал хэлэв. 

УИХ-ын Тамгын газрын 2008 оны үйл ажиллагааны тайлантай холбогдуулан Төрийн байгуулалтын байнгын хорооноос УИХ-ын Тамгын газарт тодорхой чиглэлүүдээр үүрэг өгч, протоколыг хүргүүлэхээр болов. 


Хуралдаан 11 цаг 50 минутад өндөрлөв.

Тэмдэглэлтэй танилцсан:

ТӨРИЙН БАЙГУУЛАЛТЫН БАЙНГЫН 

ХОРООНЫ ДАРГА 





Ө.ЭНХТҮВШИН    

Тэмдэглэл хөтөлсөн:

ХУРАЛДААНЫ ТЭМДЭГЛЭЛ 

ХӨТЛӨГЧ 







Б.ЭНХМАА
МОНГОЛ УЛСЫН ИХ ХУРЛЫН 2009 ОНЫ ХАВРЫН ЭЭЛЖИТ
ЧУУЛГАНЫ ТӨРИЙН БАЙГУУЛАЛТЫН БАЙНГЫН
ХОРООНЫ 2009 ОНЫ 5 ДУГААР САРЫН 27-НЫ
ӨДӨР /ЛХАГВА ГАРАГ/-ИЙН ХУРАЛДААНЫ
ДЭЛГЭРЭНГҮЙ ТЭМДЭГЛЭЛ
Ө.Энхтүвшин:-За Засгийн газрын хурал давхцаж байгаатай холбогдуулаад Алтанхуяг гишүүн, Ламбаа гишүүн чөлөө хүссэн байна. За Батболд гишүүн ирлээ. Батсуурь гишүүн ирсэн байгаа. Бат-Үүл гишүүн хөдөө ажиллаж байгаа. Баярсайхан гишүүн ирчихсэн байгаа юу? Аан ирсэн байгаа. Байгаль, орчны байнгын хорооны хурал дээр бас ажил байна. За Дондог гишүүн ирсэн байна. Загджав гишүүн ирж байна. Лүндээжанцан гишүүн өвчтэй байна. Мөнх-Оргил гишүүн хаана байна? Мөнх-Очир гишүүн өвчтэй байна. Одхүү гишүүн өвчтэй байна. Раш гишүүн өвчтэй байна. Сайханбилэг гишүүн өвчтэй байна. Сүхбаатар гишүүн ирсэн байна. Энхболд гишүүн ирсэн байна. Энхбат гишүүн сая ирсэн байсан. Тэмүүжин гишүүн ирсэн байгаа. За Энхтүвшин ирсэн байгаа. Ингээд хэд болж байна. Нэг, хоёр, гурав, дөрөв. Су.Батболд гишүүн ирсэн байна. За есөн гишүүн ирсэн байна. Одоо хоёр гишүүн хэрэгтэй байна. За утасд түргэн. Одоо Загджав гишүүн рүү утасд. За өөр Мөнх-Оргил гишүүн лүү утасдмаар байна. Очирбат гишүүн рүү заавал холбогдмоор байна. 

Лүндээжанцан дарга одоо орж ирж явна. Очирбат гишүүн ирлээ. За ингээд ирц 11 хүнтэй боллоо. За энд сая ирсэн гишүүдийгээ дуудаарай одоо. Энхбат гишүүн, Баярсайхан гишүүн, Батсуурь гишүүн одоо ороод ирье гээд, эрт ирж хүлээж байгаад, тийм түр ажилтай гарсан байгаа. 

За ингээд Байнгын хорооныхоо хурлыг нээе. За өнөөдөр нэг асуудал хэлэлцэхээр оруулж байгаа. Энэ бол УИХ-ын Тамгын газрын 2008 оны үйл ажиллагааны тайланг хэлэлцэхээр байгаа. 

Энэ асуудлаар өөр санал байна уу? Нэмэх болон энийг одоо. За хэлэлцье гэсэн гишүүд гараа өргөнө үү. За хэлэлцэх асуудлаа баталъя. Сүхбаатар гишүүн ээ, Тэмүүжин гишүүн ээ. 

За ингээд УИХ-ын Тамгын газрын тайланг хэлэлцэж байгаатай холбогдуулаад Байнгын хорооны өнөөдрийн хурал дээр УИХ-ын Тамгын газрын Ерөнхий нарийн бичгийн дарга Шаравдорж, Тамгын газрын нарийн бичгийн дарга Магнайсүрэн, за түүнчлэн хэлтэс албадын дарга нар оролцож байна. 

Насанжаргал - Эрх зүй, хууль тогтоомжийн хэлтэс, Нарантунгалаг - Гадаад харилцааны хэлтэс, Пүрэвжав - Захиргаа, боловсон хүчний хэлтэс, Чиндэгсүрэн - Мэдээллийн технологи, техник ашиглалтын хэлтэс, Ганбат - Санхүү, аж ахуй, үйлчилгээний хэлтэс, Золбаяр – Хэвлэл, мэдээлэл, сурталчилгааны хэлтэс, Норовдондог - Судалгаа, шинжилгээ, олон нийттэй харилцах төв, Одсүрэн - УИХ-ын Байнгын хорооны ажлын алба, Баяраа - Чуулган, байнгын хороодын хуралдаан зохион байгуулах албаны дарга нар ирсэн байна. 

За ингээд УИХ-ын Тамгын газрын 2008 оны үйл ажиллагааны тайланг Ерөнхий нарийн бичгийн дарга Шаравдорж тавина.

За Шаравдорж даргыг урьж байна. 

Ц.Шаравдорж:- За баярлалаа. Төрийн байгуулалтын байнгын хорооны дарга, эрхэм гишүүд ээ. Хуульд заасны дагуу УИХ-ын Тамгын газрын тайланг Байнгын хороонд танилцуулж байна. 

УИХ-ын Тамгын газар “УИХ-ын тухай” хууль болон бусад холбогдох хууль тогтоомж, Тамгын газрын дүрмийн хүрээнд үйл ажиллагаагаа явуулж, УИХ, УИХ-ын гишүүдэд мэргэжил, арга зүй, зохион байгуулалтын туслалцаа үзүүлэх үүргээ үндсэндээ биелүүлж ажиллаж байна. 

Бид 2008 онд хийж гүйцэтгэсэн ажил, үйл ажиллагааны тайланг эрхэм гишүүдэд дэлгэрэнгүй байдлаар тарааж танилцуулсан. Тэгэхээр би өнөөдөр энэ тайланг бүгдийг нь унших биш, ерөнхийдөө энэ тайланд дурьдсан, өөрөөр хэлбэл УИХ-ын хууль тогтоох, төрийн бодлогыг тодорхойлох үйл ажиллагаанд үзүүлсэн мэргэжил, арга зүйн туслалцаа, за мөн УИХ-ын олон нийттэй харилцах үйл ажиллагаанд үзүүлсэн мэргэжил, арга зүй, зохион байгуулалтын туслалцаа, санхүүгийн үйлчилгээ, техникийн туслалцаа, УИХ-ын гадаад харилцааг хөгжүүлэх талаар үзүүлсэн туслалцаа, Тамгын газрын хүний нөөцийн ашиглалт, ажилтнуудад үзүүлсэн туслалцаа гэх мэт асуудлаас гол асуудлуудыг танилцуулахыг хүсч байна. 

Тамгын газар 2008 онд УИХ-ын гишүүний санаачилсан болон Байнгын хорооноос оруулсан 42 хууль, 21 тогтоолын төсөлд мэргэжил, арга зүйн туслалцаа үзүүлж, хууль санаачлагчийн гаргасан үзэл баримтлалыг үндэслэн төсөл дээр ажиллаж, тэдгээрийг хэлэлцүүлэгт бэлтгэсэн. За үүнээс 22 хууль нь бол УИХ-ын чуулганаар хэлэлцүүлсэн ийм дүнтэй байгаа. УИХ-ын даргын захирамжаар болон Байнгын хорооны хэмжээнд байгуулагдсан шийдвэрийн төсөл боловсруулах ажлын хэсэгт 51 удаа оролцсон. Мөн энэ одоо хуульд заасан хүрээнд мэргэжил, арга зүйн зөвлөгөө туслалцааг бол бүх талаар үзүүлсэн байгаа. Ингээд ер нь Тамгын газарт ирүүлсэн төсөл санаачлагчдын 66 хууль, бусад шийдвэрийн төслийн бүрдлийг урьдчилан хянаж, илэрсэн зөрчлийг засуулан, өргөн мэдүүлэх бэлтгэлийг бол хангуулсан. 

2008 онд бүтэн жилийн байдлаар нийтдээ УИХ-аас батлагдсан 147 хууль, за үүнээс бие даасан хууль 17 байдаг, УИХ-ын гэрээ, конвенци соёрхон баталсан хууль 15, нэмэлт, өөрчлөлт оруулсан хууль 108, хүчингүй болсонд тооцсон хууль 77, УИХ-ын 83 тогтоолын эцсийн найруулгыг бэлтгэж, ёсчлуулсан байна. 

Батлагдсан хууль, УИХ-ын тогтоолыг Монгол Улсын Ерөнхийлөгчид болон холбогдох бусад байгууллагад хүргүүлэх ажлыг хугацаанд нь зохион байгуулсан.

УИХ-ын 2008 оны намрын чуулганаар нилээн томоохон асуудлуудыг хэлэлцсэн. Жишээ нь Засгийн газрын 2008-2012 оны үйл ажиллагааны хөтөлбөр, Монгол Улсын эдийн засаг, нийгмийг 2009 онд хөгжүүлэх үндсэн чиглэл, Мөнгөний бодлого, Монгол Улсын 2009 оны төсвийн тухай багц хууль зэрэг эдийн засаг, нийгмийн чиглэлийн томоохон асуудлуудыг хэлэлцэн баталсан. Эдгээр асуудалтай холбогдуулан шинжээчид давхардсан тоогоор 400 орчимд хүнд нийтдээ 5000 гаруй мэдээ, лавлагаа бэлтгэж өгсөн байгаа. Түүнчлэн шинжээч, зөвлөх, референтүүд, УИХ-ын гишүүд, ажлын хэсэгт 47 лавлагаа судалгаа гаргаж өгсөн ийм дүнтэй байгаа юм аа. 

2008 онд хэлэлцэн баталсан бүхий л эрх зүйн актууд тухайлбал хууль, тогтоолын нэмэлт, өөрчлөлтийн кодивикацийг бүрэн хийж сүлжээнд байрлуулсан байгаа. Үүнээс хууль зүй 26, УИХ-ын тогтоол 94, Засгийн газрын тогтоол 395, Ерөнхийлөгчийн зарлиг 63, Ерөнхий сайдын захирамж 2, Улсын дээд шүүхийн тогтоол 13, Үндсэн хуулийн цэцийн шийдвэр 12 байгаа юм аа. 

УИХ-ын нэгдсэн хуралдаан удирдах дарааллыг бид байнгын бэлтгэж хурлын бэлтгэл ажилд бол ач холбогдол өгч байлаа. За ер нь батлагдан гарсан хууль, тогтоолын 26 танилцуулгыг бэлтгэж УИХ-ын вэбсайтад байрлуулсан байгаа юм. Энэ хуулиудын нэр бол танилцуулганд нилээн тодорхой байгаа. 

УИХ-ын гишүүд болон Тамгын газрын ажилтнуудад хууль, тогтоомжийн бүртгэл, лавламжийн сангаас хууль зүйн лавлагаа гаргаж, номын сангаас ном зүйн сэдэвчилсэн лавлагаа гаргаж мөн үйлчилсэн.

2008 онд УИХ-ын чуулганы нэгдсэн хуралдаанд 79 удаа, Байнгын хорооны хуралдаанд 204 удаа, Дэд хорооны хуралдааныг 18 удаа зохион байгуулж эдгээр хуралдааны товч болон дэлгэрэнгүй тэмдэглэлийг хөтөлж, холбогдох материалыг бүрдүүлж, ингэж одоо ажилласан. За ер нь 2008 онд УИХ-ын нэгдсэн хуралдаан нийтдээ 227 цаг 35 минут, Байнгын хороодын хуралдаан 237 цаг 30 минут хуралдсан, энэ бүхний тэмдэглэлийг бол бид хөтөлсөн юм аа. 

Ер нь УИХ-ын энэ хэвийн ажиллагааг хангах, туслалцаа үзүүлэхэд бол УИХ-ын гишүүд, УИХ-ын бусад одоо оролцож байгаа хүмүүсийн гар дээр бол баримт материалыг хувилж тараах тухай асуудал бол их цаг гаргадаг. Нэг баримтыг бол жишээ нь 1-130 хүртэл хувиар олшруулж, нийтдээ бол 282174 хуудас материал бол тараасан ийм дүн байдаг юм. 

Батлагдсан 181 хууль болон тогтоолын хувийн хэргийг бүрдүүлж, 9543 хуудас зөвшилцөх найман гэрээ, конвенцийн 252 хуудас материалыг бүрдүүлж, архивт шилжүүлсэн байгаа. 

Энэ мтээр бол УИХ-д Засгийн газарт тавьсан УИХ-ын гишүүдийн асуулга, мөн одоо Засгийн газрын мэдээллийг сонсох тухай асуудлыг бол бид тухай бүрт нь бэлтгэл, зохион байгуулалтыг хангаж ажилласан. За УИХ-ын хэлэлцсэн бүхий л асуудлуудыг бид нэгтгэж товхимол болгож 2 удаа бэлтгэн хэвлүүлсэн байгаа. 

УИХ-ын үйл ажиллагаа нээлттэй, ил тод байлгах зарчмыг баримтлан, үндэслэн санал, хүсэлт тавьсан 80 гаруй хэвлэл мэдээллийн байгууллагын 192 давхардсан тооогоор шүү дээ, сурвалжлагчид УИХ-ын үйл ажиллагааг сурвалжлах эрхийн үнэмлэхийг олгож, эдгээр сурвалжлагч, хэвлэл, мэдээллийн ажилтнуудад УИХ-ын үйл ажиллагааг бол бүрэн мэдээлэх гарын авлага, материалаар хангах ийм одоо ажлыг бол зохион байгуулж ирлээ. 

2004-2008 онд УИХ-ын үйл ажиллагааг харуулсан видео кино бүтээхийн зэрэгцээ Монгол телевизийн эфирт гаргаж олны хүртээл болголоо. Бид Сансар телевизтэй бол байнгын одоо гэрээтэй ажиллаж байгаа. УИХ-ын 2008 онд батлагдсан болон урьд онуудад гаргасан хуулиудыг байнгын мэдээлж байгаа. Бид цаашид бол ер нь хэвлэл, мэдээллийн хэрэгслэлээр гаргаж сурталчилж байгаа УИХ-ын хууль, бусад хууль, тогтоомжийг бол нилээн шинэ хэлбэрээр зохион байгуулж гаргах ийм одоо зохион байгуулалтын арга хэмжээ авч байгаа. 

Тайлангийн хугацаанд нийтдээ 70 гаруй хэвлэлийн бага хурал зохион байгуулсан байна. За өнгөрсөн хугацаанд УИХ-ын үйл ажиллагааны талаар албан ёсны 286 мэдээ, мэдээлэл бэлтгэж, радио, телевизээр нэвтрүүлсэн байна. “Төрийн мэдээлэл” эмхтгэлийн 48 дугаарыг цаг хугацаанд нь гаргаж, олон нийтэд бол хүргэсэн. За нийтдээ 80 гаруй ангилалаар давхардсан тоогоор 1500 орчим нэгж мэдээ, мэдээлэл бол вэбсайтад байрлуулсан байгаа юм. 

УИХ-ын үйл ажиллагааг сурталчилах төвүүдийн үйл ажиллагааг бид тогтмол үр дүнтэй байлгах тал дээр анхаарч ажиллаж байна. Эдгээр УИХ-ын үйл ажиллагааг сурталчилах төвүүдэд хандаж 468 төрийн болон төрийн бус байгууллага, УИХ-ын вэбсайтаар 14256 орчим иргэн хууль, тогтоомжийн талаар лавлагаа авсан байдаг. Батлагдсан хууль, тогтоомжийг сурталчилах, хэлэлцэгдэх хуулийн төслийн талаар 402 удаагийн уулзалт, сургалтанд 240780 гаруй сонгогчид оролцсон ийм одоо мэдээ байна. 

2008 онд УИХ-ын чуулганы хуралдааны үйл ажиллагаа болон Төрийн ордонтой нийтдээ 33253 иргэн, зочид, төлөөлөгчид танилцснаас 19663 буюу 56 хувь нь Улаанбаатар хотын дүүргийн, 13302 буюу 40 орчим хувь нь хөдөө, орон нутгийн, 285 буюу 0.85 хувь нь гадаадын зочид, төлөөлөгчид байгаа юм. Үүнээс УИХ-ын гишүүдтэй Төрийн ордонд уулзсан иргэдийн тоо 25277 байна. Эдгээр уулзалтуудыг бол бид зохион байгуулж байгаагийн хувьд энэ тоонуудыг хэлж байгаа юм аа. 

Ер нь УИХ, түүний Тамгын газар давхардсан тоогоор 11330 иргэн, сонгогчдоос нийтдээ 4815 захидал ирснээс 2680 буюу 55 хувийг биечлэн шийдвэрлэж, 2108 буюу 43.2 хувийг судлан шийдвэрлүүлэхээр холбогдох газарт нь шилжүүлсэн. Эдгээрийг манай Тамгын газар бол зохион байгуулж явууллаа. 

УИХ-ын иргэдийг хүлээн авах байрыг тогтмол ажиллуулах, энд хандсан иргэдэд УИХ-ын Тамгын газраас зохих одоо мэргэжил, арга зүйн туслалцаа үзүүлэхэд бол анхаарч ажиллаа. Өнгөрсөн хугацаанд 600 гаруй иргэн хандсан байдаг юм. 

УИХ-ын гишүүнтэй биечлэн 70 гаруй иргэн уулзаж, 285 иргэн УИХ-ын гишүүн болон гишүүний туслахтай утсаар ярьж, тавьсан асуудалдаа зохих хариултыг авсан. 

Номын сангийн уншлагын танхимаар давтагдсан тоогоор 3100 гаруй уншигчдад ном, хэвлэлээр үйлчилсэн байна. “Алиса” программын санд нийтдээ 925 боть ном, 5380 өгүүлэл, 10 төрлийн өдөр тутмын сониноос мэдээллүүдийг оруулсан байгаа. Хэвлэлийн хуулбараар бол 5140 хуудас материалаар сэдэвчилсэн файл бэлтгэсэн байгаа. 

Санхүүгийн үйлчилгээ, техникийн хувьд бид түрүүнд нь УИХ-ын намын бүлгүүдэд тодорхой мэдээллийг хийсэн. За одоо би энд бол бас товчилж зарим зүйлүүдийг танилцуулахыг хүсч байна. 

2007 оны төсвийн хэмнэлтээр чөлөөлөгдсөн хөрөнгийг УИХ-ын хэвийн үйл ажиллагааг хангахад шаардлагатай техник хэрэгслэлийг шинэчлэх, ажилтнуудыг урамшуулах, нийгмийн асуудлыг шийдвэрлэхэд зарцуулсан. За энэ асуудлаар Сангийн яаманд асуудал тавьж, Сангийн сайдын 2008 оны 219 дүгээр тушаалаар 149.9 мянган төгрөг зарцуулахаар шийдвэрлүүлж энэ одоо зардлыг бид зохих журмаар нь зориулан зарцууллаа. 2008 онд төсвийн урсгал зардалд 6 тэрбум 437.7 сая төгрөгийн санхүүжилт авахаас 6 тэрбум 286 сая 348 мянган төгрөгийн санхүүжилтийг авч, үүний үр дүнд шинэ парламентийн гишүүдийн хэвийн ажиллагааг хангах, ажиллах нөхцөлийг сайжруулах, парламентийн чуулганы бэлтгэл ажлыг хангах, хуучин УИХ-ын гишүүдэд тэтгэмж олгох, ажиллагсдын цалин, хөлс, гишүүдийн гадаад, дотоод томилолт, зочин, төлөөлөгч, унаа, холбооны зардал, УИХ-ын Байнгын хорооны хуралдааны танхимын техник, хэрэгслэлийг шинэчлэх, бусад шаардлагатай техник, хэрэгсэл, эд хогшил зохих журмын дагуу худалдан авахтай холбогдсон арга хэмжээг нэн тэргүүнд саадгүй санхүүжүүлж, ажилласан. 

УИХ, түүний бүтцийн байгууллагын ажлын хэрэгцээнд шаардлагатай техник, хэрэгсэл, бичиг хэрэг, аж ахуй материал, техникийн сэлбэгээр хангах график төлөвлөгөө боловсруулан, батлуулж урьдчилсан дүнгээр 244 сая 40 мянган төгрөгийн техник, тоног төхөөрөмж, 164 сая 295 мянган төгрөгийн тавилга, эд хогшил, 2 сая 153.1 мянган төгрөгийн ном, 198 сая 354.8 мянган төгрөгийн бичиг хэрэг, аж ахуйн материал, сэлбэг хэрэгсэл зэргийг тендерээр болон үнийн харьцуулалт хийж гэрээ байгуулан, худалдан авч, нийлүүлсэн байна. 

УИХ-ын гадаад харилцааг хөгжүүлэхэд үзүүлсэн туслалцааны талаар товч одоо танилцуулъя. 

УИХ-ын Монголын Парламентын бүлгэм Тамгын газрын гадаад арга хэмжээний төлөвлөгөөний хэрэгжилтийг зохион байгуулж, дараахь үндсэн ажлуудыг бол хийж гүйцэтгэсэн. Тайлант онд УИХ-ын гадаад арга хэмжээний төлөвлөгөө 62.8 хувиар, Монголын Парламентын бүлгэмийнх 38 хувиар, Тамгын газрынх 37 хувиар тус тус биелэсэн дүнтэй байна. 

2008 онд Монгол Улсын Их Хурал, Тамгын газар, парламентын бүлгийн шугамаар хэрэгжсэн гадаад, дотоодын 30 гаруй томоохон арга хэмжээ зохион байгууллаа. Энэ арга хэмжээнийн үеэр Бүгд Найрамдах Лаос Ард Улсын Үндэсний Ассемблейн дарга, Швейцарийн холбооны улсын Парламентын Ерөнхийлөгч, ОХУ-ын Эрхүү мужийн Хууль тогтоох хурлын дарга, ОХУ-ын Төрийн думын Гадаад бодлогын байнгын хорооны дарга, Бүгд Найрамдах Франц улсын Үндэсний Ассемблейн Эдийн засаг, байгаль орчин, газар нутгийн байнгын хорооны даргын айлчлал зэрэг дээд хэмжээний айлчлал, чухал арга хэмжээнүүдийг амжилттай зохион байгуулсан. 

Мөн УИХ-ын даргын Япон улс, Бүгд Найрамдах Хятад ард улс, Бүгд Найрамдах Лаос ард улсад хийсэн албан ёсны айлчлалыг хэрэгжүүллээ. Айлчлалуудын уулзалт ярианы тэмдэглэл, илтгэх хуудас, айлчлалын мөрөөр хэрэгжүүлэх арга хэмжээний төлөвлөгөө зэрэг холбогдох баримт бичгүүдийг хугацаанд нь боловсруулан, хэрэгжилтийг зохион байгуулж байна. 

Тамгын газрын хүний нөөцийн ашиглалт, ажилтнуудад үзүүлсэн дэмжлэгийн талаар товч танилцуулъя. 

Өнөөдрийн байдлаар УИХ-ын Тамгын газарт нийтдээ 170 гаруй хүн ажиллаж байна. Үүний 69 буюу 40 орчим хувь нь хуульч, 29 буюу 16 хувь нь эдийн засагч, 11 хувь буюу 20 нь инженер, 18 хувь буюу 33 хүн багшийн мэргэжилтэй, бусад мэргэжлийн хүмүүс бол Тамгын газарт ажиллаж байгаа юм аа. Тамгын газар 2008 онд 141 нэгж орон тоотойгоор. Энэ чинь яахав дээ тэр хуучин 2008 оныхыгоо би хэлж байна. Би саяныхыг түрүүчийн хэлсэн тоо бол одоогийн байдлаар шүү. 140 нэгж орон тоотойгоор үйл ажиллагаагаа явуулж, 31235 хүн өдөр ажиллаж, бүтээгдэхүүний 6 ангид 22 төрлийн 1 сая 299.8 мянган төгрөгийн өртөг бүхий бүтээгдэхүүн нийлүүлж, Төсвийн байгууллагын удирдлага, санхүүжилтийн хуулийн дагуу ажилтнуудтай үр дүнгийн гэрээ байгуулан ажиллаж байна. 

Тайлангийн хугацаанд Тамгын газрын удирдлагын зөвлөлийн хурлыг тогтмол хийж, Тамгын газрын бүтээгдэхүүн нийлүүлэлтийн гэрээ, түүний биелэлт, ажилтнуудын нийгмийн асуудал шагнал урамшил болон дотоод ажлын холбогдолтой асуудлуудыг хэлэлцэн, зохих шийдвэр гаргаж хэрэгжилтийг зохион байгуулж ажиллаа. 

Тамгын газрын ажилтнуудаас 8 ажилтан Төрийн дээд шагналаар, 4 ажилтан салбарын тэргүүн ажилтан цол, тэмдэгээр, 7 ажилтан байгууллагын хүндэт өргөмжлөл, мөнгөн шагналаар, 7  ажилтан мөнгөн шагналаар тус тус шагнагдаж, нийт ажилтнууд 2007 оны төсөв зарцуулалтын үр дүнгээр зохих мөнгөн урамшуулал авсан. 

Төрийн захиргааны албан тушаалд ажиллаж байгаа ажилтнуудаас зохих журмын болзол, нөхцөлийг хангасан 19 хүнд зэрэг дэв олгох, зэрэг дэвийг ахиулах ажлыг зохион байгуулсан. Төрийн захиргааны албаны мэргэжлийн шалгалтанд тэнцсэн 11 ажилтныг Төрийн албан хаагчийн тангараг өргүүлж, тухайн албан тушаалд нь томилон ажилуулсан байна аа. Холбогдох хууль, тогтоомжийн дагуу 13 ажилтанд төрийн албан хаасан хугацааны нэмэгдлийг нэмж олгуулжээ. Одоогийн байдлаар тус газраас 10 ажилчин эрх зүй, эдийн засаг, гадаад харилцаа, хүний нөөцийн удирдлагын чиглэлээр магистрантурт, 4 ажилчин докторантурт суралцаж байна. Тамгын газрын ажилтнуудаас төрийн алба хаасан хугацааны нэмэгдлийг 32 хүнд, төрийн захиргааны албан тушаалын зэрэг дэвийн нэмэгдлийг 25 хүнд, онцгой нөхцөлийн нэмэгдлийг УИХ-ын гишүүдийг оролцуулан 307 хүнд шинэчлэн тогтоосон. 

Ажилтнуудад ажлын өдөрт нийтийн унааны хөнгөлөлтийг өдөрт 300 төгрөгөөр, хоолны үнийн хөнгөлөлтийг өдөрт 1300 төгрөгөөр нэмэгдүүлэн ажилласан. 

Тамгын газрын 25 хүнд 3 сая 517.9 мянган төгрөгийн буцалтгүй тусламж, УИХ-ын гишүүний бие төлөөлөгч, туслах 3 хүнд 266 мянган төгрөг, ахмад ажилтан 35 хүнд 4 сая 250 мянган төгрөгийн буцалтгүй тусламжийг бол үзүүлсэн байна. 

Ингээд УИХ-ын Тамгын газар нь УИХ-ын үйл ажиллагаанд мэргэжил, арга зүй, зохион байгуулалтын туслалцаа үзүүлэх үүргээ үндсэнд нь биелүүлж ажилласан боловч бас зарим анхаармаар зүйлүүд бий. Энийг бид цаашдаа анхаарч ажиллах ёстой. 

УИХ-ын болон бусад хэргүүдийн хувийн хэргийг бүрдүүлэх ажил удаашралтай байгаа, бүрдэлт дутуу байгаа зарим дутагдал байгаа юм. Үүнийг бид нар засах, зохих арга хэмжээ авч байна. Мөн УИХ-ын хэлэлцэх асуудлын талаархи судалгаа, дүгнэлт бол өнгөрсөн 2008 онд нилээн дутагдалтай явж ирсэн. Ийм ч учраас бид УИХ-аар хэлэлцэх аливаа хууль болон бусад хууль, тогтоомжийн талаар судалгаа, мэдээллийг бол зохих түвшинд гаргах тал дээр зохих арга хэмжээг авч байна. 

2009 онд юуны өмнө Тамгын газрын бүтэц, зохион байгуулалтанд оновчтой, дорвитой өөрчлөлт хийх шаардлагатай байгаа юм аа. Хэлтэс албадын ажлын уялдаа холбоог сайжруулах, ажилтнуудын ажлын ачааллыг жигдрүүлэх, тэдний хариуцлага санаачилга, мэргэжлийн чадавхийг дээшлүүлэх бодит шаардлага бол бидэнд байгаа. УИХ-ын шийдвэр болон үйл ажиллагааны мэдээллийг өргөн олон нийтэд ялангуяа орон нутагт шуурхай хүргэх зорилгоор хэвлэл мэдээллийн байгууллагуудтай хамтран ажиллах ажиллагаагаа сайжруулж, олон нийтэд хүргэх мэдээллийн үнэн зөв байдлыг хангахад онцгойлон анхаарч ажилланаа. 

УИХ-аар хэлэлцэх асуудлыг судалгаа, шинжилгээний үндсэн дээр авч үзэх нөхцөлийг бүрдүүлэхийн зэрэгцээ УИХ-ын гишүүдийг олон талт мэдээллээр хангах ажлыг шуурхай зохион байгуулах үүднээс Тамгын газарт Судалгаа, шинжилгээний ажлын төв одоо амжилттай ажиллаж эхлээд байгаа. 

УИХ-ын Тамгын газар 2009 онд удирдлагын менежментийг сайжруулж, ажилтнуудын ажлын хариуцлага, санаачилгыг бэхжүүлэх зорилт дэвшүүлэн ажиллаж байна. 

За танилцуулах зүйл одоогоор ийм байна. 

Ө.Энхтүвшин:-За дууслаа юу? Танилцуулж дууслаа. Баярлалаагаа хэлчихсэн үү? Бүгд дууслаа. За ингээд нилээн дэлгэрэнгүй тайлан бичиж, УИХ-ын гишүүдэд урьдчилж тараасан байгаа. Тэрийгээ Тамгын газрын Ерөнхий нарийн бичгийн дарга тавьлаа. 

За ингээд асуулт тавих гишүүн хэн байна. 

Н.Алтанхуяг:-Надад нэг асуулт байна. 

Ө.Энхтүвшин:-Алтанхуяг гишүүн, Очирбат гишүүн, Ламбаа гишүүн, Энхболд гишүүн, за ийм Тэмүүжин гишүүн, Энхбат гишүүн. За ер нь тэгээд бүгдээрээ болох нь. За Алтанхуяг гишүүн. 

Н.Алтанхуяг:-Энэ Их Хурлын үйл ажиллагааг сурталчлах төвүүд яг хэний мэдэлд байдаг юм бэ? Дүүрэг, аймгийн байна уу, хаана байна нэгдүгээр асуулт. 

Хоёр дахь энэ Их Хурлын гишүүдийн бие төлөөлөгчдийн орон нутагт одоо байр савны асуудлыг зохицуулсан юм байдаг уу? Эрх зүйн ямар бичиг баримт байдаг юм бол?

Ц.Шаравдорж:-За баярлалаа. УИХ-ыг сурталчлах төвүүдийг бол бид одоо их үр дүнтэй ажилуулах ёстой. Мэргэжил арга зүйн хувьд бол УИХ-ын Тамгын газар хариуцаж ажиллаж байгаа. Аан орон байр, зохих одоо техник хэрэгслэлээр хангах үүргийг орон нутгийн Засаг даргын Тамгын газар хариуцаж байгаа юм. Зарим газарт нилээн сайн зохион байгуулж байна. Бид яахав зүгээр энэ оны эхээр энэ УИХ-ын сурталчлах төвүүдийн үйл ажиллагааг ерөнхийдөө нэг бүрчлэн шалгалт хийж байгаа. Сая 4 аймагт бид Тамгын газрын группыг явуулж ажиллуулсан. Зарим аймгуудад тухайлбал Өмнөговь, Ховд аймагт бүр тусдаа өрөө, тасалгаа гаргаад ингээд ажиллаж байна. Зарим газарт бол хавсруулан ажиллаж байгаа ийм арга барил одоо байгаа юм. Ер нь цаашдаа УИХ-ын сурталчлах төвүүдийг бол нилээн сайн зохион байгуулж, жинхэнэ ёсоор нь ажиллуулах зайлшгүй шаардлага байгаа. 

УИХ-аас батлан гаргасан хууль, тогтоомжийг сурталчлах, УИХ-ын эрхэм гишүүдийн үйл ажиллагааг сурталчлах, олон нийттэй холбох тал дээр бол энэ төв чухал үүрэгтэй байгаа юм аа. Ер нь зүгээр бидний хувьд нэг бодож байгаа зүйл бол орон нутагт ажиллаж байгаа энэ сурталчлах төвүүдийг хариуцан ажиллаж байгаа хүмүүсийг орон тоогоор нь ажиллуулах зайлшгүй шаардлагатай юм байна аа гэсэн ийм дүгнэлтэд хүрч байгаа. Орон нутгийн аймаг, нийслэлийн Засаг даргын Тамгын газрын юм уу, дүүргийн нэг тийм хуулийн хэлтсийн ажилтанд хавсруулан ажиллаж байгаа нь өнөөдөр үнэхээр тэр хүн үндсэн ажлаа бодоод, энэ УИХ-ын сурталчлах төвийн ажлыг зохих ёсоор нь явуулж чадахгүй байгаа ийм дутагдал байгаа. За энийг бид зохих ёсоор нь УИХ-д танилцуулж, зохих арга хэмжээ авахуулах саналтай байгаа. 

Бие төлөөлөгчдийн хувьд ер нь цаашдаа одоо бидний санал энэ УИХ-ын суратлчилах төвийг УИХ-ын эрхэм гишүүдийн бие төлөөлөгчдөөр нь хариуцуулж ажиллуулах нь үр дүнтэй юм байна аа гэсэн дүгнэлтэд бид хүрч байгаа. Яахав зүгээр зарим газарт бол Засаг даргын Тамгын газар нь зохих байраар бол хангаад ажиллаж байна. Зарим газарт бол бас тэгээд л тэр бүрчлэн байр, зохих одоо техник хэрэгслэлээр хангаж чадахгүй л байна л даа. 

Н.Алтанхуяг:-Би гүйцээчих үү Энхтүвшин дарга аа. Би гүйцээчихье. Энэ уул нь хуулиараа бол “Улсын Их Хурлын тухай” хуулийн 34.18-д бол энэ  юу л юм байна л даа. За сумыг нь мэдэхгүй юм байна. Сум гэж заасан юм байна шүү дээ. Аймаг, нийслэл, сум, дүүргийн Засаг дарга, түүний Тамгын газар өөрийн төсөвтөө тусгах үндсэн дээр гишүүн, түүний бие төлөөлөгч, туслахыг албан өрөө тавилга, техник хэрэгслэлээр хангаж, шаардлагатай бусад дэмжлэг, туслалцаа үзүүлнэ. Аан би бол таны сүүлчийн хэлсэнтэй санал нэг байгаа юм л даа. Нэг талд ийм цоожтой өрөө, хууль сурталчлах нэртэй цоожтой өрөө байгаад, нөгөө талд нь эндээс цалин авч байгаа этгээд байр савгүй ингээд гудамжинд яваад байх юм. Энэ хоёрыг маш хурдан та нар одоо судлаад дуусчихсан бол шууд хийчихмээр байх юм. Энэ чинь судлаад байх юм байхгүй шүү дээ. Тэнд нэг ганц нэг ширээ тавьж өгөөд л, нэг их өөр нарийн ширийн юм хэрэггүй шүү дээ. Би ийм тодорхой саналыг протоколоор төслийн 8 болгоод оруулчихъя. Би бүр саналаа хэлчихмээр байгаа юм. 

Ц.Шаравдорж:-Баярлалаа Алтанхуяг дарга аа. Яг л одоо миний хүсч байсан зүйлийг та хэллээ. Ер нь зүгээр энэ УИХ-ын сурталчлах төвүүдийг ажиллуулах тухай Монгол Улсын Засгийн газрын тогтоол бий. Одоо бас яг хараахан танд би хэлж чадахгүй байна. Ер нь бид УИХ, Засгийн газар хамтраад энэ тал дээр одоо үүрэг өгөгдөх байх. Тодорхой арга хэмжээгээ, ямар арга хэмжээ авахыгаа бид одоо саналаа боловсруулаад ингээд ажиллая тийм. За баярлалаа.     

Ө.Энхтүвшин:-За Очирбат гишүүн.

Д.Очирбат:-Би таниас хоёр асуулт асууя. Ер нь Их Хурлын гишүүд томилолтоор явахдаа хөдөө орон нутагт ч гэсэн, ер нь тойрогтоо явахдаа томилолт авч явдаг тийм ээ? Хотын гишүүдэд томилолтын мөнгө гэж тавигдсан байдаг. Ер нь Их Хурлын гишүүд дундаа. Энэ мөнгийг юунд зарцуулдаг юм бэ? Улаанбаатар хотоос сонгогдсон гишүүд мэдээж одоо тойрог руугаа явахдаа томилолтын мөнгө гэж авдаггүй л дээ. Тэгэхдээ энэ тавигдсан мөнгийг юунд зарцуулдаг вэ? Цаашдаа бид энэ үйл ажиллагаагаа сурталчлах гэдэг юм уу, эсвэл тойрогтоо ажиллах, иргэдийнхээ төлөө энд тавигдсан мөнгийг, төсөвт тавигдсан мөнгийг зарцуулах эрх байна уу? 

Хоёр дахь асуулт нь. Энэ УИХ-ын үйл ажиллагааг вэбсайт, интернэтээр мэдээллээр тавьж байгаа нь үнэн л дээ. Нилээн сайн сайжирсан гэж би бас ойлгож байгаа. Өнөөдрийн хуралдуунуудын талаар нилээн сайн мэдээлэл гардаг болсон байна. Нэмэлт болгож илүү сайжруулах үүднээс “Парламент 76” гэсэн нэг ийм сайт ажиллаад байдаг юм байна. Энэ дээр бүх гишүүдэд бас бичиг өгсөн байх. Над дээр бас ирсэн. Энэ дээр тэр хуралдаан дээр хэлсэн үг, сонин дээр тавьсан нийтлэлийг нь тэр яг нэрийнх нь дор, одоо Очирбат гэсэн нэрийн дор бүгдийг нь оруулаад тавьчихдаг юм байна. Энэ шиг Тамгын газраас энэ яг бүх гишүүдийнхээ бас хэлсэн үг, хийж байгаа ажил, тойрогтоо ажилласан байдал, энэ бүх мэдээллийн юмнуудыг нь оруулаад тэр “Парламент 76” гэдэг энэ сайт шиг оруулж хийж, сайжруулж болохгүй юу? 

Ц.Шаравдорж:-За асуултанд хариулъя. Хөдөө, орон нутгаас сонгогдсон УИХ-ын гишүүдийн хувьд бол хөдөө ажлын томилолтыг бид өгч байгаа. Аан төсвөөр бол батлагдсан. Нийслэлээс сонгогдсон эрхэм гишүүдийн хувьд нийслэлд ажиллах томилолтыг байхгүй байгаа. Аан харин алслагдсан дүүрэг, Багануур, Багахангай явж ажиллахад томилолтыг өгч байгаа. Энэ батлагдсан төсвөөрөө бид одоо ингэж та нартаа хандаж байгаа гэдгийг зөвөөр ойлгоорой. 

За вэбсайтын хувьд бид ер нь цаашдаа УИХ-ын вэбсайтыг өчигдөр УИХ-ын Тамгын газрын Ерөнхий нарийн бичгийн даргын дэргэдэх зөвлөлийн хурлыг хийгээд Англи хэл дээрхи энэ боловсруулалтыг нилээн боловсронгуй болгох талаар ойрын үед арга хэмжээ авахаар бид бодож байна. Магадгүй бид Англи хэлтэй одоо вэбсайтыг ажиллуулах тийм хүнийг орон тоогоор авахаас өөр аргагүй болж байх шиг байна. 

Аан нөгөө талаар бид энэ 6 сарын 10-наас 15-ны хооронд бас зүгээр нэг мэдээллийн чанартай хэлэхэд УИХ-ын Хэвлэл мэдээлэл, сурталчилгааны хэлтсийн вэбсайтыг нээж байгаа. Бид энэ ойрын үед парламентын сурвалжлагчдын ажиллах нөхцөлийг хангасан тусгай өрөөг нээх гэж байна. Үүнтэйгээ хамтруулаад энэ вэбсайтыг бид нээж, хэвлэл мэдээллийнхнийг оролцуулж байгаад, ингээд танилцуулна. Аан энэ дашрамд хэлэхэд бол манай эрхэм гишүүд бас тэнд энэ нээлтийн үед байлцвал одоо их сайн байна. 

Аан нөгөө талаар бас нэг зүйлийг бид санаачлаад ер нь ойрын үед хийхээр одоо бодож байгаа. Өөрөөр хэлбэл УИХ-ын эрхэм гишүүн сонгогчтойгоо шууд харилцах теле уулзалтыг бид зохион байгуулна. Дор “Д” танхимыг бид тоноглоод үндсэндээ дуусч байгаа. Ингээд эрхэм гишүүд нь яг сууж байгаад сонгогчтойгоо одоо шууд харилцаад, хийсэн ажлаа ярьж танилцуулах, тэндээс санал бодлыг нь сонсох ийм боломжийг одоо бид бүрдүүлж нээнэ ээ. Энэ дээр манай эрхэм гишүүд яг одоогоор бид ер нь ямар аймгаа эхэлж гишүүдтэй нь уулзуулах вэ гэдэг дээр судалгаа хийж байна. Энэ шилэн кабель орсон явдалтай холбоотойгоор зарим нь одоогоор боломжгүй байгаа. Энэ нээлтийг бид УИХ-ын эрхэм гишүүдээ оролцуулж байж, анхны нэвтрүүлгээ чанартай хийх тийм зорилт тавиад ажиллаж байгаа. Ийм учраас эрхэм гишүүн Очирбат таны хэлсэн зүйлийг бид ер нь одоо хэрэгжүүлээд эхэлчихсэн гэж хэлж болно. Цаашид улам боловсронгуй болгоно. 

Д.Очирбат:-Нэг лавлах юм байна аа. Түрүүн би эхнийхээ асуудлыг ингэсэн л дээ. Төсөвтөө бол хөдөөний гишүүд, хотын гишүүд гэж ялгахгүйгээр л төсвийг нь тавьж өгч байгаа шүү дээ. Тэгээд хотын гишүүд нь тэр томилолтын мөнгөө авдаггүй, зарцуулдаггүй. 

Ц.Шаравдорж:-Эрхэм гишүүн ээ та андуурч байна. Бид ер нь хөдөө, орон нутагт, дан ялангуяа жишээ нь маш олон сумтай, одоо энэ алслагдсан Ховд, Говь-Алтай байдаг юм уу Завхан гээд маш олон сумтай аймгуудын хувьд бид томилолтын зардлыг нилээн зохих судалгаатай ингэж тавьж өгч байгаа. Яг ялгахгүй тавьсан одоо тийм төсөв бол байхгүй шүү. Бид ер нь маш олон талаас нь ялгаж, салгаж тэр томилолтоор ажиллах хугацаа, километр энэ тэрийг нь одоо тооцож бол ийм ялгамжтай төсөв батлагдаж байгаа шүү. 

Д.Очирбат:-Үгүй ээ үгүй тэгэхээр хотоос сонгогдсон гишүүд бас тэр тавигдсан төсвөөс нь орон нутагтаа сурталчлах юм уу, иргэдийгээ оруулж ирэх юм уу, Тамгын газартай, ордонтой танилцуулах юм уу тийм ээ, магадгүй түрүүний Алтанхуяг даргын асуугаад байсан шиг хөдөө, орон нутагтаа Их Хурлыг сурталчлах байрандаа ашиглах ч юм уу, ингэж ашиглаж байж болно шүү дээ. Хотоос сонгогдсон гишүүд л яахав ойрхон тойрогтой, тойрог дундаа ажиллахад хялбар гэж л авахгүй байгаа болохоос уул нь бол энэ чинь зарцуулж болохгүй гэсэн мөнгө биш шүү дээ. 

Ц.Шаравдорж:-УИХ-ын эрхэм гишүүдийн өөр өөрсдийнх нь одоо жилд батлагдсан төсвийг нарийвчлаад эрхэм гишүүдийн гар дээр бид хүргүүлчихсэн байгаа. Тэр төсвөө л эрхэм гишүүд маань хэрхэн яаж зарцуулахыг өөрсдөө мэднэ ээ. 

Д.Очирбат:-Дараагийн нэг асуулт асуучихъя мартсан байна би. Их Хурлын Тамгын газар Их Хурлынхаа гишүүд дундаа ялангуяа Тамгын газрынхаа ажилтан, ажилчид дундаа би нэг хүчил төрөгчийн коктейлийн аппарат тавьж өгье гэж 6 сар ярьж байгаа юм аа. Би тантай 2 удаа утсаар ярьсан. Тэр хүчил төрөгчийн коктейлийн аппарат нь бэлэн болчихсон. Энэ маань яг оюуны ажил хийж байгаа энэ Их Хурлын гишүүд, энэ Тамгын газар ажиллаж байгаа улсуудынхаа эрүүл мэндийн асуудал дээл нилээдгүй анхаарсан ийм хүчил төрөгчийн баяжмал. Нэг зуун грамм хүчил төрөгчийн баяжмалыг уухад 6 цаг хөдөө хээр, эрүүл агаарт явсан юм шиг тийм хүчил төрөгчийг авдаг ийм хүчил төрөгчийг коктейлийн аппаратыг тавьж өгье гээд 6 сар боллоо. Энийг хэзээ шийдэж өгөх вэ? Хоёр дахь, гурав дахь удаагаа асуудал яригдаж байна. 

Ц.Шаравдорж:-За асуултанд хариулъя. Үнэхээр одоо Очирбат гишүүнд би үнэхээр баярлаж байгаа. Гишүүдийн сая одоо тэр зориулалт нь ийм юм аа гээд өөрөө яваад, хүчил төрөгчийнхөө аппаратыг олоод, гол нь надад өгөгдсөн үүрэг бол энэ Төрийн ордонд хаана байрлуулах вэ, тэр газрыг нь ол, ажиллуулах хүнийг нь одоо ямар байх юм гэсэн. 

За зохих журмын дагуу бид одоо судалсан. Бүр одоо 2 дугаар эмнэлгийн улсуудтай уулзсан. Гэтэл ордонд энэ өөрөө хүчил төрөгчийн аппаратыг ажиллуулна гэдэг бол их тийм аюулгүй байдлыг нь маш өндөр түвшинд одоо хангаж ажиллуулах ёстой. Ингээд ордны хамгаалалтын захиргаа, галын нөхдүүд энийг зөвшөөрөөгүй ээ. 

Нөгөө талаасаа 2 дугаар эмнэлгийн дарга, удирдлагатай уулзсан. Мэргэжлийн тусгайлсан хүн энийг ажиллуулахгүй бол болдоггүй юм аа гэсэн хариу өгөөд ингээд ажиллуулах боломжгүй байгаа. Ийм л юманд хүрсэн. Эцэст нь бид жишээ нь ингээд ойлгож л байна л даа. Нэг аппарат тавьдаг, нөгөөдөх нь буруу ажиллагаанаас гэх юм уу, эсвэл одоо тэгээд дэлбэрээд юм болох юм бол тэр чинь тэгээд энэ ордны аюулгүй байдалтай холбоотой учраас бас бид зүрхэлж үнэхээр чадахгүй байна аа. Ийм л байна эрхэм гишүүн ээ. 

Д.Очирбат:-Заавал энийг тэр дэлбэрэх аюулгүй байдал гэдэг юм уу, эсэргүүцсэн талаас нь байж болохгүй байх л даа. 

Ц.Шаравдорж:-Эсэргүүцэж байгаа юм биш ээ эрхэм гишүүн ээ. Би бүх талаас нь бодоод байна. Аль болохоор тавихын төлөө бол жишээ нь Пүрэвжав даргыг явуулаад, ингээд судлуулаад ингэсэн. Үнэхээр бол энэ. 

Д.Очирбат:-Энэ хүчил төрөгчийн аппаратыг чинь тийм их сүртэй аюулгүй орчин бүрдүүлж тавьдаггүй шүү дээ. Одоо зүгээр өрхийн эмнэлэг дээр ч тавьж байна, эрүүл мэндийн төв, нэгдэл дээр ч тавиад ашиглаад болоод л байдаг шүү дээ. Заавал яахаараа ордонд орохоор ийм тэсэрч дэлбэрэх аюултай болчих ёстой юм бэ? 

Ц.Шаравдорж:-Үгүй одоо яахав дээ бид аль болохоор тавихын төлөө л ингээд судлаад үзсэн. Тэгээд иймэрхүү асуудлыг мэргэжлийн хүмүүс нь сөргүүлж тавиад байгаа болохоор зүтгээд тэр аппаратыг авчраад тавьчихаж болохгүй л байна л даа. Дахиад бид нар судалж үзье ээ тийм.

Ө.Энхтүвшин:-За Ламбаа гишүүн. 

С.Ламбаа:-За баярлалаа. Би хоёрхон асуулт асуух гэсэн юм. Их Хурлын энэ гаргаж байгаа шийдвэрүүдийн сурталчилгааны асуудал дээр л би жаахан эмзэглээд байх юм аа. Хөрөнгө мөнгө нь болохгүй байгаа юм уу, “Төрийн мэдээлэл” гээд нэг сэтгүүл гардаг. Тэр одоо хичнээн хүнд хүрдэг юм бэ? Эсвэл байгууллагад очдог юм уу нэг. 

Хоёрдугаар асуудал бол ер нь энэ вэбсайт гэдгийг чинь бол одоо нэг их үзээд, гийгүүлээд байх хүн чинь одоо ховор шүү дээ. Одоо энэ баг, хороо, за тэгээд л энэ ард түмэнд яаж хүрч байна аа? Ямар тогтолцоогоор яваад байна? Би бодохдоо бол энэ. /микрофон тасрав./

Энэ хууль гарангуут нь маш нарийн сурталчилгаа хийдэг ийм тогтолцоог бүрдүүлж, төсөв хөрөнгийг нь хүртэл баталж өгдөг болохгүй бол малчид бол радио л сонсож байгаа шүү дээ. Тэгэхээр ийм тайлбарууд хүрэхгүйгээс болоод ер нь бол, за орон нутгийг бид нар ер нь хууль сурталчилдаг гэж үзэх ерөөсөө ямар ч үндэс байхгүй байгаа шүү дээ. Нэг ч хүн энэ хууль сурталчлахгүй байгаа. Орон нутгийн удирдлагууд одоо Иргэдийн төлөөлөгчдийн хурлын төлөөлөгч нар уг нь хууль номоороо бол сурталчлах үүрэгтэй л дээ. Ямар ч юм хийхгүй байна. Тийм учраас энэ Тамгын газар хууль сурталчлах ажил дээр ямар одоо шинэ юм хийх гэж байна вэ? 

Саяны одоо Очирбат гишүүний хэлээд байгаа энэ вэбсайт энэ тэр бол яах вэ боломжийн улсууд нь үздэг л байх. Энэ Монголын чинь ард түмний хэд нь одоо энэ вэбсайтыг чинь үзэж байгаа билээ? Тийм учраас энэ ялангуяа энэ өргөн нэвтрүүлгийн радиогоор, телевизүүдээр энэ хууль сурталчилдаг, тодорхой цаг гаргаж тэрэн дээрээ дандаа одоо явуулах, одоо энэ Монгол телевиз л парламентын нэг нэвтрүүлэг хийх юм байна шүү дээ. Өөр юм байдаг юм уу ер нь? Энэ дээр бол тодорхой хөрөнгө мөнгө тавих хэрэгтэй. 

Хоёрдугаар асуудал нь энэ төсвийг УИХ-ын гишүүдийн одоо энэ хэн Очирбат гишүүний яриад байгаатай яг холбоотой юм шүү дээ. Энэ төсвийг бол нарийвчилж баталмааргүй байгаа юм шүү дээ. Үгүй ээ тэр цалин мөнгө энэ тэр нь явдаг л юм байгаа биз, тэр томилгоо, сонин хэвлэл, юу байдгийн тэр бүхний нийт зардлыг нь УИХ-ын гишүүдэд олгодог, тэрийгээ өөрөө захиран зарцуулдаг эрхийг нь олгочих тухай асуудал байгаа юм шүү дээ. Тэгвэл тэр хэвлэл захиалгын мөнгөөр сурталчилгаагаа хийнэ үү, төв дээрээ ямар нэгэн ажил зохион байгуулна уу, томилолтоор явах зардлынхаа тодорхой хэсгийг өөр юманд зарцуулна уу. Энэ нэг ингээд яс юм хийгээд өгчихөөр чинь л одоо хэцүү байгаад байгаа юм шүү дээ. Энэ бол нээлттэй баймаар байгаа юм. Энийг их олон ярьж байгаа даа. Тэр байтугай ноднин бас их сонин юмнууд ярьж байсан шүү дээ гишүүд, одоо энэ том өрөөний төлөө тэмцэлддэг тэмцэлийг одоо байхгүй болгохын тулд өрөөнийх нь квадрат метрээр хүртэл төсвийг нь өгдөг болго энэ тэр гэж. Их сонин санаа юм байгаа юм шүү дээ уг нь бол, их сонин санаа юм байгаа юм. 

Ц.Шаравдорж:-Эрхэм гишүүнд баярлалаа.Үнэхээр одоо яг таны хэлснээр л одоо энэ төсөв байгаасаа гэж бид бодож байдаг юм л даа. Тэгээд нөгөө яс юмтай хууль хийгээд өгчихсөн учраас бид яс байхгүй бол болохгүй. Ингээд л Их Хурлын гишүүдэд та одоо ийм л юмыг зарцуулна шүү, энэнээс илүү болохгүй шүү гэж ингээд хуваарилаж өгчихөөд байгаа юм шүү дээ. Ер нь бол бид УИХ-ын удирдлагад хоёр намын бүлэгтээ бол танилцуулаад энэ асуудлыг хөндөж тавьсан. Даа ялангуяа ингээд энэ төсвийг УИХ-ын гишүүнд нь ингэхээр нэг тийм нэг их олон заалттайгаар, зориулалттайгаар өгдгийг одоо болих, тэр УИХ-ын эрхэм гишүүн өөрийнх нь төсвийг зохих хэмжээгээрээ зарцуулдаг тэр эрхийг нь олгох гэдэг дээр бол бид зохих саналаа оруулчихсан байгаа. Энийг Их Хурлын эрхэм гишүүд маань одоо шийдэж өгөх болов уу гэж бид найдаж байна. Аан ер нь бол бид төсөв одоо хүндрэлтэй байгаа учраас л бид хүндрэлтэй болоод байгаа юм. Ийм учраас Улсын Их Хурлын Тамгын газрын ер нь нийтдээ УИХ-ын төсвийг бол зохих хэмжээгээр эргэж хараач ээ гэсэн саналаа бол бид тавьчихаад байгаа. Аан УИХ-ын эрхэм гишүүд маань үүнийг баталж өгөх болов уу гэж найдаж байгаа. 

УИХ-аас баталсан Монгол Улсын Хууль болон бусад хууль, тогтоомжийг сурталчлах тал дээр асуудал бол зөвхөн Тамгын газрын үүрэг биш юм л даа. Хуульд зааснаар бол УИХ-аас батлан гаргасан хууль болон бусад хууль, тогтоомжийг сурталчлах үүргийг бүх шатны Засаг дарга, тамгын газар, яам, агентлаг ингээд хүлээчихсэн байгаа. Гэтэл үнэн хэрэгтээ орон нутагт бол өнөөдөр орон нутагт төв хөдөөдөө адилхан даа, энэ хуулийн сурталчилгаан дээр гүйцэтгэх засаглалын байгууллагууд бол зохих хэмжээгээрээ ажиллаж өгөхгүй байна. Бид УИХ өөрөөс шалтгаалах зүйлээ хийнэ ээ Тамгын газар. Би жишээ нь түрүүн хэлсэн тэр вэбсайтыг улам боловсронгуй болгоно. Өнөөдөр шинжлэх ухаан, техник хөгжчихсөн, хүмүүсийн маань интернэттэй харилцах харилцаа ч одоо өөр боллоо. Тийм учраас тэр интернетээ нээхэд нь вэбсайтад нь зохих мэдээлэл нь байх тэр боломжийг бид хийхийн төлөө явна. 

Аан гэхдээ үүний зэрэгцээ тэр бусад хэлбэрээр хүргэх асуудал дээр бид бас л бодохоос өөр арга байхгүй ээ. Төсөв хөрөнгөний хувьд бол дутагдалтай, хомсдолтой юм бий. “Төрийн мэдээлэл” сэтгүүлийг бид менежментийг нь арай өөр болгож, одоо нэг тийм нилээн далбагар, хүн ч хардаггүй ийм л хэлбэртэй байна шүү дээ. Ийм учраас бид ер нь ойрын үед тэр хүний анхаарал татчих, дотор нь бас байгаа юмыг нэг улсууд анхаараад үзчих тийм хэмжээнд сонирхлыг нь татсан байдлаар хэвлэх тийм аргыг бол бид бодож байна. Ойрын үед энийг шийднэ. Ер нь “Төрийн мэдээлэл” сэтгүүлийг захиалж өгөхгүй байна. Тийм учраас бид өнөөдөр би албан бичиг, бүх одоо Засаг дарга нарт явуулж байгаа, хүсч байгаа, энэ “Төрийн мэдээлэл” сэтгүүлийг захиалуулж өгөөч ээ гээд. Бүх яамдууд энэ дээр бас анхаарч, өөрөө өөрийнхөө түвшинд энэ “Төрийн мэдээлэл” сэтгүүлийг захиалуулах арга хэмжээ авбал бид одоо бас их баярлах байна. Гэхдээ бид мөн бүх яамдад бас ийм албан бичиг, хүсэлтээ бас хүргүүлж байгаа. 

Ө.Энхтүвшин:-Хариулчихсан уу дарга аа? За Ламбаа гишүүн тодруулчих. 

С.Ламбаа:-Ер нь бол нэг захиалга махиалга гээд яриад байх юм. 

Ц.Шаравдорж:-Тэгэхгүй яахав захиалгагүй бол болохгүй шүү дээ. 

С.Ламбаа:-Төрийн албаны “Төрийн мэдээлэл” сэтгүүл энэ одоо сэтгүүлийг захиалах нь байтугай энийг бол одоо багийн хүний тооноос хамааруулаад төр хувиараа хийгээд, төсвийг нь баталж өгөөд ийм тогтолцоо руу орох хэрэгтэй, хүргэх хэрэгтэй. Бид нар ер нь жаахан энэ улсуудыг юм уншуулмаар байна шүү дээ. Юу ч уншихгүй, тэгээд л одоо хуулиа ч мэдэхгүй. Өөрийнх нь эрх, эрх чөлөө л хасагдаад байгаа шүү дээ. Хүн чинь хууль гарчихсан хуулийг хэрэгжүүлэхгүй байна аа гэдэг нь, хугацаатай хууль гарчихаад хугацаа нь өнгөрчихсөн тохиолдол ч байна шүү дээ, тэр юмаа авч чадаагүй өнгөрчихсөн хүн. Тийм учраас энийг би хүргэх талаас нь яриад байгаа юм л даа. Тийм учраас би энэ төсөв, хөрөнгөө ер нь жаахан тов тодорхой үгүй ээ энэ “Төрийн мэдээлэл” сэтгүүлийг нийт одоо багаараа тооцоод, тэчнээн мянгыг төр одоо заавал хэвлэдэг болно оо гээд ороод ирэхэд үгүй энэ Их Хурлын гишүүд одоо тэрийг хасахгүй байлгүй дээ. Ер нь Их Хурал өөрийнхөө юмыг бол их танадаг. Тэрийгээ одоо болимоор юм даа ер нь бол жаахан. Энэ төрийн институт чинь энэ Их Хурал шүү дээ. Тэгээд Их Хурал одоо гаргасан шийдвэрээ хүнд хүргэхгүй байна аа гэдэг бол хамгийн аюултай. Тийм учраас энийг аль болохоор төсөв хөрөнгийг нь боломжийг нь тавьж өгөөд, тэгээд хямгатай зарцуулаад ингэвэл болмоор юм шиг байгаа юм аа. 

Би тэр радио, телевиз дээр бол үнэхээр боддог юм. Бүх шатны Засаг дарга нарт найдаад хэрэггүй ээ. Ер нь бол Их Хурал өөрөө бас хууль батлагдангуут нь одоо маш тодорхой хоёр, гурав хоног, дөрөв, тав хоног радио, телевизээр сурталчилдаг ийм бүхэл бүтэн тогтолцоо руу орчих хэрэгтэй. Тэгвэл л одоо энэ болно. Санаачлагч нь хийж болно, Тамгын газрынхан хийж болно, энэ хуулийн зөвлөхүүд одоо манай энэ хуульчид, өөрсдөө хариуцсан хуульчид нь нэг бүрчилж нарийвчилж яримаар байна шүү дээ. Ер нь бол хуулийг бол манай малчид чинь уншаад ойлгоход хэцүү шүү дээ. Тайлбарлаж өгөх хэрэгтэй байна шүү дээ хамгийн гол нь. Маш нарийн тайлбарлаж өгмөөр байгаа юм. 
Ц.Шаравдорж:-Энэ юу яахав дээ энэ “Төрийн мэдээлэл” сэтгүүлийг чинь одоо бид чинь аж ахуйн тооцоон дээр нэг үйлдвэр ажиллуулаад л хэвлэж байна шүү дээ. Тэгээд л өнөө зардлаа олох үүднээс бид үнэхээр захиалуулж байхаас өөр арга байхгүй. Зүгээр ер нь бол энэ их сайхан саналыг бол манай эрхэм гишүүд маань дэмжиж өгөөрэй. Бид тодорхой саналуудыг улсын төсөвт тусгуулахаар бол оруулна аа. За баярлалаа. 

Ө.Энхтүвшин:-За санал юм байна гол нь. Дараа нь хэн билээ? Энхболд гишүүн. 

Н.Энхболд:-Цахим, УИХ-ын цахим архивын тухай асуудал яригдаж байгаа. Хөрөнгө мөнгөнийх нь шийдэл ямар шатандаа байна? Байр савыг нь бэлдсэн үү? 

Ц.Шаравдорж:-Цахим юу гэнээ? 

Н.Энхболд:-Цахим архив.

Ц.Шаравдорж:-Аан архив уу? 

Н.Энхболд:-Байр савыг нь бэлтгэх талаар Засгийн газрын Хэрэг эрхлэх газартай хамтраад ярьж байсан зүйл байгаа. Би Батхүү дарга эд нар бас бололцооны байр гаргаад өгье гээд тохирсон. Тэр ямар шатандаа явж байна вэ? 

Хоёрдугаарт, ерөнхийдөө давхардаж байна даа. Энэ хэвлэл мэдээлэлтэй холбоотой манай мэдээллийн албанаас бол зүгээр тийм хууль гарлаа, ийм шийдвэр гарлаа гэсхийгээд л орхичихоод байх юм. Дотор нь тайлбарлаж өгөх хэрэгтэй байна аа Их Хурлын Тамгын газрын зүгээс. Мэдээгээ өгөхдөө тийм сэтгүүлчид бичиж байгаа юм шиг тиймэрхүү, тэгэхдээ албаны мэдээ баймаар байна л даа. Ийм хууль гарлаа гээд орхичихдоггүй, энэ хууль ийм ийм учиртай юм аа. Сэтгүүлчид бичнэ л дээ, тэрний хажуугаар бас албан ёсны тайлбартай, ойлгогдохоор цаана нь ийм утга агуулагдсан, ийм үр дүнтэй, ийм ач холбогдолтой юм шүү гэдгийг бичиж баймаар байна. Энэ тал дээр ямар нэгэн санаж байгаа, бодож байгаа зүйлүүд байна уу гэж? 

Ер нь зүгээр Тамгын газраас одоо гишүүдийн нэхээд байгаа зүйл дотор гишүүдээс хамаарч байгаа зүйл их байгаа. Тэр хөрөнгө мөнгөтэй холбоотой, төсвийг нь яаж баталж өгөх вэ, энэ дээр бид нар бол анхаарна. Тэгэхдээ Тамгын газарт ч бас өөрт нь гол нөөцүүд байгаа. Хамгийн гол нь хүмүүсийнхээ хариуцлагыг сайжруулах асуудал байна аа. 

Гомдол гарч байна заримдаа, за ингээд ерөөсөө дуугаа байж байснаа гэнэтхэн чамайг хална, солино оо гээд ингэчихээд байх юм. Чи ямар алдаа гаргасан бэ, үгүй ээ одоо надад тийм юм хэлээгүй, ийм юм хэлээгүй гээд. Аль ч байгууллагад байдаг зарчим, хүмүүс алдаа гаргавал тэр шат дараалсан арга хэмжээг нь аваад, сануулаад, донгодоод юу юу байдаг билээ? Тамгын газар ч гэсэн өөрт нь хэрэгтэй шүү дээ сүүлд нь хэл аманд орохгүй, хууль шүүхийн байгууллагаар явахгүй. Тэгэхгүй хүмүүсээ толгойг нь илээд байлгаад байдаг, за чи болиорой ингэсэн байна шүү гээд зүгээр яваад байдаг. Алдаа гарвал тэр дор нь яг одоо тэрэнд нь таарсан юмыг нь, хариуцлагыг нь шат дараалсан байдлаар хүлээлгээд л тэгээд явж байхгүй бол энэ чинь эргээд одоо энэ дүгнэлтүүдээр их олон зүйлүүд байна шүү дээ. Ажил ерөнхийдөө их сайн хийгдсэн боловч хүмүүсийн хариуцлагагүйгээс ийм ийм алдаанууд гарч байна аа гээд. Тэгээд энэ сая юу төсөв шинээр батлагдсан, орон тоо шинээр батлагдсан хүмүүс шинээр ажил дээр томилогдоод орсон байгаа. Энэ хооронд яг ажиллагсдын зүгээс ямар алдаанууд гарсан, тэрэнд тухай тухай үед нь ямар арга хэмжээнүүд авсан тийм тоо баримт юмнууд байна уу? 

Ө.Энхтүвшин:-За асуултанд хариулах уу? 

Ц.Шаравдорж:-За зарим эрхэм гишүүний ярьсан зүйл зарим нь зөвлөгөө, анхааруулга гэж ойлгож байна аа. Та нөхдөд Байнгын хороонд танилцуулсан. Энэ жилийн тайлан бол ер нь нилээн эрт бэлтгэгдэж, тараагдсан юм аа. Тэгээд тэр ард бичсэн зүйл, дүгнэлт бол бид нилээн эрт хийсэн дүгнэлт. Шинэ бүтэц, зохион байгуулалтаар бол Тамгын газар ажиллаад бас чамгүй хугацаа өнгөрч байгаа. Тамгын газрын хэмжээнд ажилтнуудын хариуцлага, сахилгыг дээшлүүлэх, ажлын зохион байгуулалтыг бол боловсронгуй болгох, ажил хариуцсан хүн болгоны ажил үүргийг тодорхой болгох тухай тодорхой арга хэмжээ авагдаад явж байна. Ийм учраас зүгээр бид ер нь хэлэхэд илүүдэхгүй гэж бодсон. Гэхдээ тэр ард гарсан дүгнэлт бол засагдаад явж байгаа гэдгийг би энэ дашрамд танд хэлье. Аан гэхдээ энд одоо байж байгаа манай хэлтэс, албад, төвүүдийн дарга нар бол өөрийнхөө чиглэл чиглэлээр бол үүрэг аваад ингээд ажиллаж байгаа гэдгийг бас танд хэлье. 

За манай архив, УИХ-ын архив гэж үнэхээр өнөөдөр хүнд байна. Байр бол их давчуу, ингээд ер нь бол цаашдаа цахим архивыг бүрдүүлэх тухай бол ингээд төсөл хийгээд явж байгаа. Бид гадаадын одоо байгууллагад бол хандаж байна, судалж байна. Аан ер нь тэр Засгийн газрын, бид чинь Засгийн газраас хоёр өрөө бол авсан шүү дээ. Тэр одоо дор байгаа “Д” танхим гэж. Тэгээд Засгийн газрын нөхдүүд маань бол цахим архив хийнэ гээд өнөөхийгөө буцааж авна гэхээр би өгөөгүй. Үнэхээр бид энэний оронд Засгийн газар маш олон өрөөтэй. Та нар түүгээрээ нэг аргалж үз ээ. Яаж ийж одоо та нараас авсан хоёр өрөөгөө би буцаагаад өгмөөргүй байна, юу гэхээр нэгийг нь бид хэвлэл, мэдээллийн ажилтнуудын өрөө болгож одоо тоноглоод дуусч байна. Аан нөгөөдөх өрөөг нь УИХ-ын гишүүдийн сонгогчидтой уулзах телемостын өрөө болгож тоноглоод дуусч байна бид. Ер нь 6 сарын 10-наас 15-ны үед энийг нээнэ. Та нөхөд маань одоо биечилж танилцана. Нэг жижигхэн өрөөг нь бол Ардын Их Хурлын депутатуудын, одоо Үндсэн хуулийг тогтоосон депутатуудын өрөө болгож одоо тоноглож, тоноглох юу байхав дээ засч, янзалсан. Ингээд тэр “Д” танхим бол бүхэлдээ ингэж ийм зориулалтаар одоо тоноглогдож байгаа. Бид энийг зохих журмаар нь ашиглаж байгаа, ашиглахаа бол эрхэм гишүүдэд танилцуулж, нээлт юу, та нарт танилцуулна. 

Ер нь УИХ-ын архивыг хаана байгуулах вэ гэдэг дээр бид судалгаа хийж, бид ойрын үед нилээн тийм тодорхой саналыг боловсруулж оруулна гэж бодож байгаа. Бид гадагшаа одоо эрж байна. Ингээд ойролцоохон шиг аятайхан өрөө тасалгаатай газар байр байвал бид бас боломжийн газар нь санал, хүсэлт тавина. Монгол Улсын Засгийн газар ч гэсэн бидний энэ хүсэлтэд нааштай хандах болов уу гэж бодож байгаа. Бид нэг газрыг товлоод байгаа юм аа. Энийг одоохондоо бас бид судалгааны түвшинд байгаа учраас бас хэлж болохгүй байна. Ингээд ойрын үед бид саналаа тавина аа. 

Ө.Энхтүвшин:-За дараа нь Тэмүүжин гишүүн байхгүй юу? Баярсайхан гишүүн асуултаа тавья.

Г.Баярсайхан:-За би Шаравдорж даргаас дараахь зүйлүүдийг тодруулъя. 

Өнөөдрийн байдлаар Их Хурлын Тамгын газрыг би бас боломжийн түвшинд ажиллаж байна гэж ойлгож байгаа. Гэхдээ бас учир дутагдалтай зүйлүүд байгаа. Тэр учир дутагдалтай зүйлүүдийгээ мэдээж эргээд санхүүжилттэй холбоотой ярьж байгаа л даа. Аан ер нь бол бодит байдал дээр бол нийцэж байгаа болов уу гэж бодож байгаа юм. Дээр бас бидэнд манай бүлэг дээр орж ирээд бас ажлын тайлангаа тавьж байсан. Тэгэхэд бол энэ Их Хурлын Тамгын газарт тодотгол хийж 900 гаруй сая төгрөгийг нэмж олгох тал дээр дэмжээч ээ гэж бидэнд хүсч байсан. Тэрийг нь бол зайлшгүй дэмжээд явуулах хэрэгтэй юм шиг байгаа юм. 

За мөн УИХ-ын ажлыг олон нийтэд хүргэж, сурталчлахад тэр “Сансар” кабелийн телевизээр дамжуулдаг юм байна лээ л дээ. Тухайн үед би одоо Шаравдорж даргаас асууж байсан. Энэ хэдий хэмжээний төсөв хөрөнгөөр энэ “Сансар” кабелийн телевизтэй гэрээ байгуулаад ажиллуулдаг юм бэ гээд. Тэгэхээр ганц энэ “Сансар” кабелийн телевизтэй явуулахаар миний хувьд бодож байгаагаар бол энэ бол бас арай учир дутагдалтай юм шиг байгаа юм. Зөвхөн хотын нэг хэдэн дүүрэгт, зөвхөн Улаанбаатар хотод цацаад байх шиг байгаа юм. Тэгэхээр жинхэнэ халуун гал тогтооноос нь Их Хурлын чуулганы танхимаас шууд одоо тэр хөдөө орон нутагт цацдаг дөрвөн телевизээр цацаад явуулах тийм бололцоо боломж байдаггүй юм уу? Энийг одоо зайлшгүй судлаад, арга хэмжээ аваач ээ гэж хэлмээр байгаа юм.

За тэгээд энэ Тамгын газрын ажилтнуудын одоо бие бялдрыг сайжруулахад арга хэмжээ авч болоод одоо энэ юу байгуулсан байна л даа, фитнесс клуб байгуулсан байна. Энэ бол одоо зөв хэрэг. За гэхдээ одоо бас Их Хурлын гишүүдийн эрүүл мэндэд бас анхаарах хэрэгтэй байна л даа. Түрүүн тэр хүчил төрөгчийн коктейлийн аппарат ярьж байна л даа. Үгүй ээ тэр чинь эмээж, болгоомжлоод байх юм байхгүй шүү дээ. Анх одоо энэ албан байгууллага болгоны буланд байж байдаг хүйтэн ус гоожуулдаг, буцалсан гоожуулдаг аппараттай л ижилхэн зүйл шүү дээ. Одоо магадгүй ганц, хоёр жилийн дараа тэр чинь зүгээр энгийн зүйл болно. Тэгэхээр тийм тийм зүйл дээр нь заавал хөрөнгө мөнгө гээд өөр бусад газар луу чихэж, тайлбар тавихгүйгээр энийг нэвтрүүлээд явбал яасан юм бэ гэсэн бодолтой байна. 

За мөн гадаад бодлогын, гадаад харилцааны асуудал дээр би бас ганц, хоёр зүйл хэлмээр байна л даа. Би Монгол-Катарын парламентын бүлгэмийн даргын сонгуульт ажилтай. За тэгээд Их Хурлын Тамгын газрын Гадаад харилцааны хэлтсээр дамжуулаад энэ Катартай холбоо барих гээд өдий хүртэл бас холбоо тогтоож болоогүй байна л даа. Тэгэхээр би юу хэлэх гээд байна вэ гэхээр, тэр ажлын дадлага, туршлагадаа байдаг юм уу, хөрөнгө мөнгөндөө боогдоод байдаг юм уу, өөр одоо юундаа боогддог юм бэ, энэ гадаад харилцаан дээрээ Их Хурлын Тамгын газар илүү түлхүү анхаараач ээ. Энэ чинь бас гадагшаа хандаж байгаа хандлага бол Их Хурлын Тамгын газрын бас ажлын нэг үзүүлэлт гэж би хувьдаа ойлгож байгаа. За анхаарал тавьсанд баярлалаа. 

Ө.Энхтүвшин:-За энэ санал асуулт давхцсан. 

Ц.Шаравдорж:-Би түрүүн хоёрхон зүйл хэлчих үү дарга аа.

Ө.Энхтүвшин:-За одоохон за. 

Ц.Шаравдорж:-Тэр “Сансар”, одоо бол зөвхөн “Сансар” кабелийн телевизтэй бол бид гэрээ байгуулаад, жилдээ 2 сая төгрөг бол төлж байгаа юм. Аан гэхдээ бид “Сансар” кабелийн телевизийн үйл ажиллагаанд бас шүүмжлэлтэй хандаж байгаа. Жишээ нь нэг тийм нэг цэнхэр фонтой нэг л тийм үг, үсгүүд гараад, хүн ч тэрийг уншдаггүй, тийм уйтгартай байдалтай л нэвтрүүлэг яваад байгаа шүү дээ. Ийм учраас “Сансар” кабелийн телевизийн удирдлагатай бид ойрын үед гэрээ шинэчилж хийнэ, арай өөр хэлбэртэйгээр хийхийг бодно. Аан гэхдээ энэ УИХ-ын хуулийг сурталчлах үйл ажиллагааг бол бас тэгж тохиолдлын телевиз болгонтой хийж бас болохгүй байна. Өнөөдрийн байдлаар “Сансар” кабелийн телевиз л хүчин чадал нь бол гайгүй хэмжээнд байгаа юм. Ийм учраас бид “Сансар” кабелийн телевизтэй боловсронгуй болгоно үйл ажиллагаагаа, аан цаашаа бусад телевизүүд маань бас нэг хүчин чадлаа жаахан нэмчихвэл эд нартай бол ийм гэрээ, хэлцэлтэй ажиллах боломжтой гэж бодож байгаа юм аа. 

За дараагийн тэр юу яая даа. Тэр нэг коктейлийн юмыг бид дахиад л одоо тэр эмнэлгийнхээ нөхдүүд, мэргэжлийн улсуудад хандъя. Үгүй ээ яахав хэрвээ тэгээд хэрвээ болдог бол тэр нэг хүчил төрөгчийн аппарат дээр л энэ ордны хамгаалалтын захиргаа болгоомжлоод байгаа юм л даа. Тэгээд яахав асуудал дахиад судалъя. Болохгүй бол бид нэг айхтар юм авчирч, энд тавьж дэлбэлж сүйд болсноос байхгүй нь ч одоо дээр болов уу гэж бодож байгаа шүү дээ. Гэхдээ дахиад бид судалъя. Аан ер нь бол УИХ-ын гишүүдийнхээ эрүүл мэндийн төлөө бол аль болохоор л тэр юмыг тавимаар байна. Дахиад судалъя эрхэм гишүүн ээ. 

За тэр Монгол-Катарын асуудлыг бол манай Гадаад харилцааны нөхдүүд онцгой анхаараад тэр одоо хэлхээ холбоо тогтоох асуудлыг бид ямар боломж байна вэ, судлаад танд эргэж хариу мэдэгдье. 

Ө.Энхтүвшин:-За Энхбат гишүүн. 

Г.Баярсайхан:-Би танаас дахиад нэг тодруулаад асуучихъя. “Сансар” кабелийн телевиз одоо тохиолдлын биш, бусад одоо тохиолдлын, одоо та нэг тийм ялгавар тогтоогоод байх шиг байна л даа. Одоо ямар учраас та тэгж хэлж байгаа юм бэ? Ер нь бүх телевизүүд техникийн хувьд бол бүгдээрээ ижилхэн байдаг байгаа болов уу гэж бодож байгаа. Тэгээд Монгол телевизээрээ явуулж болдоггүй юм уу, заавал яагаад зайлшгүй “Сансар” кабелийн телевиз байдаг юм бэ? 

Ц.Шаравдорж:-Манай Хэвлэл, мэдээлэл, сурталчилгааны хэлтсийн дарга Золбаяр нэг товчхон хариулт өгчихье. 

Б.Золбаяр:-“Сансар” кабелийн энийг бас судалсан юм аа. Ер нь бол “Сансар” кабелийн телевиз бол шилэн кабелиараа манайхтай холбогдчихсон, тоног, төхөөрөмжийн хувьд, бусдаас хамаагүй илүү юм байна лээ. Аль ч телевизийн хувьд ороод энийг хийх нээлттэй эрх, боломж байгаа юм байна лээ. 

Ц.Шаравдорж:-Тэр юу яая Монгол-Катарын асуудлаар манай Гадаад харилцааны хэлтсийн дарга Нарантунгалаг нэг хариулт өгчихье. 

Ц.Нарантунгалаг:-За Монгол-Катарын парламентын бүлэг байгуулаад, бүлгийн даргаар нь Баярсайхан гишүүн захирамжаар батлагдсан байгаа. Тэгээд бид нар бол гишүүнтэй ч гэсэн хэд хэдэн удаа уулзаж байсан. Холбоо тогтоох бүх талын арга хэмжээг авсан. Каирт элчин сайдын яам руу Баярхүү сайд руу албан бичиг явуулсан. Сая Адис Абебад болсон Олон улсын парламентын холбооны үеэр бид нар Баярсайхан гишүүнээс гарын үсэгтэй захидал авч яваад, тэгээд Катарын парламентын гишүүнтэй очиж, биечлэн уулзаад, манайх одоо ийм бүлэг хоёр талын хамтын ажиллагааны байгуулагдсан юм аа, танайх руу ингээд өмнө нь хэд хэд биш бас шууд парламент руу нь бас бид нар факсаар хүсэлтээ явуулж байсан. Тэгээд сая тэр Катарын парламентын гишүүнд өгсөн. Бид нар холбогдох бүх утас, мэйл хаягаа өгсөн. Ямар ч хариу ирээгүй байгаа. Энэ талаар буцаж ирээд, хуралд оролцоод ирсний дараагаар Баярсайхан гишүүний туслахад нь бас хэлсэн байгаа байх, гишүүнд ч ер нь бас хэлсэн байх манай яг Катар хариуцсан ажилтан. Тэгээд ер нь бид нар бүх л талын арга хэмжээг авчихаад л байж байгаа. Элчин сайдын яамаараа дамжуулсан, шууд парламент руу нь хандсан, даже тэгээд парламентынх гишүүнд нь захидал өгсөн. Тэгээд бид нарт одоо ямар ч хариу ирэхгүй ийм л байдалтай байгаа даа. 

Ө.Энхтүвшин:-За Энхбат гишүүн. 

Д.Энхбат:-За асуулт ч юм уу даа бараг санал ч юм уу? Асуулт маягтай санал гэх юм уу тийм. 

Гадаад харилцаатай бас холбоотой нэг зүйл байна. Энэ Их Хурлын гадаад харилцааны асуудал хаалттай байх юм аа. Чухам одоо хэн, хэзээ, ямар асуудлаар, ямар бүлэг, хаашаа явах гээд байгаа юм, юу хийх гээд байгаа юм. Энэ нь бол ядахдаа Их Хурал дотроо нилээн нээлттэй, за магадгүй зарим шаардлагатай үед зарим асуудлыг нь Байнгын хороогоор хэлэлцдэг, за тэгээд ямар асуудлууд хэн, хэн оруулмаар байгаа юм, хэн, хэн гэсэн ийм нээлттэй явбал энэ гадаад харилцаа жаахан үр ашигтай юм шиг харагдаад байгаа юм. Аль эсвэл одоо гишүүн болгон хувь хувиараа зүтгэх ёстой юм уу? Аль эсвэл өөр өөрсдийн гадаад харилцааг өөрсдөө байгуулах ёстой юм уу гэсэн нэг асуулт байна. За жишээ нь би өөрөө Ногоон намын хүн, одоо өөрөө бужигнуулах ёстой юм уу, аль эсвэл Их Хуралтайгаа нийлж ажиллах ёстой юм уу? Энэ дээр бол энэ механизмууд бол яг өнөөдрийн байдлаар надад мэдээлэл нилээн дутуу байна. Магадгүй энэ бол миний хувийн асуудал байж магадгүй. Гэхдээ хоёр гурван гишүүдтэй ярихад бол мэдэхгүй ээ, мэдэхгүй гэж л хариулж байна лээ. Тэгэхээр энийг бас бодооч ээ, нээлттэй болгож өгөөч нэгд ийм байна. 

Хоёрдугаархи нь энэ мэдээлэлтэй холбоотой. Тэгэхээр энэ дээр бол юм байна. Хоёрудугаархи нь энэ хүмүүс бол мэдээлэлтэй холбоотой нилээн зүйл ярьж байна лээ. Тэгээд энэ дээр би ганцхан тэмдэглэл хийчихье, Шаравдорж даргад бас хэрэг болж магадгүй гэж бодоод. Яагаад вэ гэвэл жишээ нь Монгол телевиз, одоо асуулт бид нар асууя л даа. Улсын төсвөөс хамгийн их мөнгө авдаг телевиз. Тэгээд яахаараа хамгийн муу нь байдаг юм бэ? Одоо мөнгө аваагүй телевизүүдээс яахаараа муу байдаг юм, яагаад тэр телевизэд тийм их мөнгө өгч байж, бид нарын энэ мэдээллийн асуудлыг бас хэлэлцэж болдоггүй юм бэ? Магадгүй Монгол телевиз олон нийтийн телевиз, Их Хурал өөрөө сайнаар яривал олон нийтийн байгууллага учраас энэ хоёр асуудлыг синхронизаци хийвэл олон асуудал шийдэгдэх юм шиг байгаа юм аа.

За гурав дахь нь бол энэ вэбтэй холбоотой нэг зүйл дээр яахав өнөөдөр санал хэлчихье гэж бодлоо. Ерөөсөө энэ дээр дандаа буруу ойлголт яваад байна аа. Юу гэхээр вэб бол зүгээр л Их Хуралд байгаа юмыг 80 мянган цэгт болгоод хувиргачихаж байгаа шүү дээ. Одоо Монголд 80 мянган компьютер байна гэвэл 80 мянган цэгийн аль нэг дээр хүн дуртай юмаа очоод авч болно л гэсэн нөхцөлийг бүрдүүлчихэж байгаа юм. Тийм учраас би Шаравдорж даргад нэг ийм юм хэлмээр байх юм. Энэ “Төрийн мэдээлэл” энэ тэрийгээ шууд вэб дээрээ гаргачихаач дээ. Хэвлэж цаас маас үрж яах юм бэ. Тэгээд вэб дээрээ л 80 мянган цэгийн дуртай дээрээ та очоод, дуртай үедээ ав л гэж хэлвэл хүн, иргэн хүн нэг талаас юм болгоныг ам руугаа халбагадуулж хийлгэх үүрэггүй шүү дээ. Тэр чинь харин Монгол Улсын 80 мянган цэгийн аль нэг дээр очоод та дуртай үедээ 24 цаг юмаа ав аа гэж хэлвэл төр бас л үүргээ гүйцэтгэж байна гэсэн үг шүү дээ. 

Тэгээд энэ дээр бол би зүгээр нэг ийм Их Хурлын гишүүний хувьд өөрөө нэг ийм санал бодож байна. Ер нь ингээд мэдээллийн технологийн асуудал, энэ электрон архив гээд асуудлыг яриад байхад нэг тийм буруу ойлголт яваад байгаа юм. Ерөөсөө цаасан дээр байгаа юмыг электрон хэлбэрт оруулах замаар явахаар тэртэй тэргүй зардал ихэсдэг, дамжлага ихэсдэг. Ерөөсөө анхнаасаа л электрон байх ёстой. Өөрөөр хэлбэл Их Хурлын гишүүд өөрсдөө материалуудаа компьютертээ бэлдэж байдаг, өөрсдөө оруулж байдаг, өөрсдөө ярилцаж байдаг. Тэр нь архивлагдаж байдаг. Тэр нь ерөөсөө анхнаасаа электроноор явах ёстой. Эсрэг тохиолдолд энэ бүх ажил явахгүй ээ. Тийм учраас энэ дээр анхаараач гэж. Тэгээд би бол яахав Төрийн байгуулалтын байнгын хороонд ийм санал тавьж болно. Хэрвээ электрон засаглалын асуудлаар ер нь Их Хурал бол тэртэй тэргүй нэг соёлын довтолгоо хийх хэрэгтэй байгаа байхгүй юу миний хараад байхад. Тэгээд энэ дээр ажлын хэсэг энэ тэр байгуулъя гэвэл би сайн дураараа бол нилээн эрчтэй орж ажиллаж чадна. Яагаад гэвэл энийг бол би яг энүүхэндээ гэхэд маш сайн мэдэж байна. Яаж хийх ёстой вэ, яах вэ. Тэгээд электроны зарчим бол цаасан технологиос эрс өөр байдаг учраас тэрийг дуурайж хуулбарлах замаар явж болохгүй. Тэгээд энэ замаар нэг соёлын довтолгоо хийгээд, Их Хурлын гишүүддээ анхан шатных нь ажиллах технологиудыг одоо яадаг юм, тодорхой графикаар оруулаад явбал маш олон технологийн асуудал шийдэгдэх юм шиг байна аа. Тэгэхээр энэ электрон телевиз, интернетээр ч гэсэн радиогоор явж болно, телевизээр ч явж болно, радиогоор явж болно шүү дээ. Тэгээд энэ бүгдийг нэгтгээд хийвэл энэ төрийн дараагийн засаглалын, Их Хурлын өөрийнх нь технологид бол эрс өөрчлөлт гаргаж болно. Энэ бол хэцүү биш ээ, маш хэцүү биш, зүгээр л замбараатай хийх хэрэгтэй. 

Ө.Энхтүвшин:-За. 

Ц.Шаравдорж:-Эрхэм гишүүнд баярлалаа. Бид “Төрийн мэдээлэл”-ийг вэбсайтад байрлуулах юмаа бэлтгэл ажил бол хийгдээд явж байгаа. Энэ ойрын үед хийгдэнэ ээ. Гэхдээ үүний хажуугаар бас бичгээр хүргэхгүй бол хүн болгон вэбтэй харьцахгүй байна гээд түрүүн Ламбаа гишүүний хэлдэг шиг бид “Төрийн мэдээлэл” сэтгүүлээ хэвлэхээс өөр арга байхгүй ийм байгаа. Энийг зэрэгцүүлээд явъя гэж. Яахав дээ ер нь өнөөдөр бол тэгээд нээрээ вэбсайттай ажиллах ажиллагаа хаа хаанаа ер нь хангалтгүй л байна. Бид жишээ нь УИХ-ын эрхэм гишүүдийн мэдвэл зохих, анхаарвал зохих тэр зүйлүүдийг сайтад байрлуулчихаж байгаа шүү дээ. Гэтэл өнөө туслах нь ч юм уу, манай туслахууд бас их муу ажиллаж байгаа, тэгээд Байнгын хорооны ажлын алба л муу ажиллаж байгаа учраас гишүүдэд зохих тэр сайтаасаа мэдээлэл авах юм нь бол хангалтгүй байгаа юм. Энийг бид нар давхар давхар одоо бодож байна. 

За тэр Монгол телевизийн хувьд бол бид ер нь бүх телевизийн удирдлагатай ойрын үед уулзаж, ажлын арга барилын талаар нэг бас тодорхой зүйлийг ярих гээд байгаа. Энэ дээр эрхэм гишүүний ярьсныг одоо анхаарч ажиллая. 

За гадаад харилцааны хувьд бид ер нь гадаад харилцаа амжилттай явж байгаа гэж бодож байгаа. Манай одоо бүлгэмийн дарга ч энийг мэдэж байгаа. Гэхдээ зүгээр эрхэм гишүүн маань ямар утгаар хэлсэн бэ гэхээр тэр гадаад харилцааны арга хэмжээнд оролцох бүрэлдэхүүний хувьд л шүүмжлэлтэй хандаж байна гэж бодож байна. Энийг бид бас энэ дээр ярилцсан зүйлийг УИХ-ын удирдлагадаа бид танилцуулж, арга хэмжээ авъя гэж бодож байна. Ер нь УИХ-ын гишүүдийн гадаадад явсан талаар бид жичдээ гаргасан их том л тоо гардаг юм л даа давхардсан тоогоор. Тэгээд яахав ер нь гишүүдийг аль болохоор жигд гадаад харилцааны арга хэмжээнд оролцуулах тал дээр анхаарах одоо зүйлийг ярилаа гэж ойлголоо. 

Д.Энхбат:-Нэг товчхон. Яг би Шаравдорж даргыг ойлгож байна. Тэгэхдээ би бүрэлдэхүүнийг заавал гэж хэлээгүй. Жишээлбэл ногоон асуудал энэ тэрийг бол заавал би явах албагүй л дээ, одоо хүмүүс явж байвал одоо тэр ажлыг хэлэлцэх программд нь оруулах эд нар юмнууд. Тэгэхээр тэр талын удирдамж, мэдээллүүд л хэрэгтэй юм байна аа. Бүрэлдэхүүн мэдээж хэсэг нь байлгүй яахав. Гэхдээ л үндсэндээ бол энэ үйл ажиллагааг синхронизаци олон гишүүд хамтарч хийх дээр л илүү анхаараач гэсэн хүсэлтэй байгаа юм. 

Ц.Шаравдорж:-За ойлголоо, баярлалаа.

Ө.Энхтүвшин:-Дондог гишүүн, тэгээд Сүхбаатар гишүүн. За ингээд дуусч байна. Дондог гишүүн асуулт тийм. 

Д.Дондог:-Би ганцхан юм асуучихаад уул нь санал хэлэх гэж байсан юм аа. Тэгээд үргэлжлүүлээд цуг ярьчихъя тийм ээ? 

Нөгөө парламентын ордны өргөтгөлийн явц ер нь ямар янзтай байгаа вэ? Хурал болохоор л, тайлан хэлэлцэхээр л одоо гишүүд нөгөө өрөө, тасалгаа юу гээд л ярьдаг, төсөв мөнгө гээд л. Тэгээд энэ асуудал ямар янзтай яваа бол гэж нэгдүгээрт сонирхох, асууж байна. 

Хоёрдугаарт, гишүүд бид нар саяны одоо гишүүд ихэнх нь ярьлаа. Энэ мэдээлэл хүргэх асуудал үнэхээр дутагдалтай юм аа. Орон нутагт явахаар зэрэг зөвхөн УИХ-ын гишүүд л очиж л энэ батлагдсан хуулийг ярьж байна шүү дээ. Өөрөөр ерөөсөө тэнд хөдөө, орон нутгийг ярьж байна шүү би, Улаанбаатар хотынх бол арай өөр мэдээллийн хэрэгсэл сайтай учраас. Малчдын хувьд, тариаланчдын хувьд бол одоо яг мэдээлэл үзэх, өдөр тутмын мэдээлэл харах ямар ч боломж байхгүй. Тэр улсууд юу сонирхдог вэ гэвэл ерөөсөө радиогоо асаагаад, цаг агаараа сонсчихоод тэгээд бараг болчихож байгаа юм. Малчидтай холбоотой яахав хөдөө аж ахуйн чиглэлийн нэвтрүүлгийг бол сонсдог байх. Тэгэхээр зэрэг энэ чиглэлээр тэр “Төрийн мэдээлэл” сэтгүүлээ эхний ээлжинд бол хүргэдгээрээ хүргээд, аан энд бол сая Шаравдорж даргын үгэнд бас гарлаа. Гүйцэтгэх засаглал буюу Засаг даргын Тамгын газар тэр төрийн албан хаагчдыг оролцуулах ёстой. Засгийн газар, Их Хурал гэдэг чинь нэг л юм шүү дээ. Төрийн нэг л одоо ерөнхийдөө нэг л бүтэц байгаа. Тэр утгаараа бол Засгийн газар хуулиа өргөн барьж, УИХ түүнийг нь баталж, тэгээд нэг хууль болоод гарч байгаа. Тэгээд энэ утгаараа бол аль аль нь оролцож, ойлгуулж байхгүй бол нэг мэдэхэд нөгөө улсууд чинь хууль мэдэхгүй зөрчиж байна, хоёрудгаарт өөрийнх нь эрх ашиг зөрчигдөж байна гээд олон асуудал байгаа юм аа. Энэ дээр Их Хурлын удирдлагуудын зүгээс ч одоо Засгийн газартай эсвэл одоо Тамгын газрын зүгээс Засгийн газартай ярьж байгаад ингээд давхар ажиллах боломж, нөхцөлийг бас бүрдүүлж анхаараач ээ. Аймгуудын Иргэдийн төлөөлөгчдийн хуралтай бас давхар ярьж үзээч ээ. Хурлын төлөөлөгч чинь бол өөрийнхөө шийдвэрийг ярихын зэрэгцээгээр төр засгийн бодлогыг сурталчилж байх утгатай. Яагаад гэвэл тэд нар явж уулзалт юм хийдэг, ялангуяа багийн түвшинд бас уулзалт хийдэг учраас тэр боломжийг бас давхар ашигламаар байгаа юм. Тэгэх  юм бол тусдаа мөнгө гаргаад ингээд сурталчилж байна гээд ингээд байвал дийлдэхгүй л дээ. Тус тусдаа явна гэвэл бүтэх ч үгүй нэг ийм санал хэлэх гэсэн юм. 

Хоёрдугаарт, бол тэр Хурлын орон нутаг дахь танхим байгаа. Их Хурлын мэдээллийн. Тэгээд тэрэн дээр бол бид нар чинь орон тооны улсуудыг ажиллуулах юмыг Тамгын газар үүрэг өгөөд хуулиар хуульчилчихсан байгаа шүү дээ. Тэгээд тэр бүрэн ажиллахгүйгээс зарим газар шүүмжлэлтэй байдаг юм, зарим нь ч гайгүй ажиллаж байгаа. Аан хэрвээ бие төлөөлөгч нар ажиллана гэвэл тэнд чинь нөгөө хоёр, гурван гишүүнтэй, дөрвөн гишүүнтэй газрын чинь хэнийх нь бие төлөөлөгч ажиллах юм, эсвэл дөрвүүлээ зэрэг ажиллах юм уу гээл асуудал үүснэ ээ. Яагаад гэвэл цалин нь дандаа бие төлөөлөгчийн цалин чинь тал цалин явж байгаа шүү дээ. Тэгээд тэнд ажиллахаар нэгнийх нь цалинг аягүй бол нэмээд өгчих асуудал гарч ирнэ. Тэгэхээр зэрэг хэнийхийг нь ажиллуулах вэ, яах вэ гээд дотроо бас хөөрхөн маргалдаан юмнууд үүснэ. Тэгэхээр ерөөсөө миний бодлоор бол юу нь бол тусдаа л байх нь зүйтэй гэж санаж байгаа. Тэртэй тэргүй тэр хуулинд заагаад өгчихсөн, Тамгын газар нэг хүнийхээ төсвийг хийгээд тэндээ ажиллуулаад давхардуулахгүйгээр, хавсруулахгүйгээр ажиллуулах боломжийг л судалж үзвэл яасан юм бэ, тэгвэл одоо илүү үр дүнтэй байх болов уу гэсэн ийм хоёр саналыг хэлэх гэсэн юм. 

Ө.Энхтүвшин:-За асуулт. 

Ц.Шаравдорж:-За ер нь зүгээр УИХ-ын парламентын энэ ордны тухай асуудал удаахан боловч урагшилж л байгаа. Манай УИХ-ын дэд дарга Батхүүгээр ахлуулсан одоо групп, юу ажлын хэсэг их идэвхитэй ажиллаж байгаа, их ч олон хүнтэй ярьж байна. Сая Кувейтээс гэрээний төсөл нь ирчихээд байна. Ингээд ер нь энэ ажил одоо нилээн урагштай яваа л гэж одоо хэлэхээс. Ийм л түвшинд одоо хэлье дээ. Тэгээд яахав дараа бол нарийвчилсан мэдээлэл явах байх. 

За бусад тэр яахав дээ тэр юуг одоо анхааръя. Ер нь бол хэдэн гишүүдийн маань бие төлөөлөгч учраа олчих байлгүй дээ. Одоо тэгээд тэнд ямар яагаад байх биш. Ер нь зүгээр бидний санал бол УИХ-ын гишүүний бие төлөөлөгч, туслах хоёрын цалинг адилтгаж өгөөч ээ гэсэн саналыг бид тавьж байгаа. Энийг манай Их Хурал бол шийдчих байх аа гэж бодож байгаа. Тэгвэл орон нутагт хавсраад ажиллачих бүрэн боломжтой бас нэг тийм нөхцөл байдал үүсэх юм аа л гэж бодож байна.

Ө.Энхтүвшин:-За Сүхбаатар гишүүн. 

Ж.Сүхбаатар:-За би зүгээр ажил хэргийн хэдэн санал хэлье л гэж бодож байна. Яагаад гэвэл УИХ-ын Тамгын газар бид бүхний дотоод зохион байгуулалт, үйл ажиллагааг бүхий л талаар дэмжиж ажилладаг ийм байгууллага. Угаасаа парламентын Тамгын газрууд бол аль ч улсад төвөгтэй л дээ. Зохион байгуулалт, үйл ажиллагааны уялдаа, холбоо, хангалт, хангамжийн асуудал бол дандаа л их ур чадвар шаардсан, шинэ шинэ менежмент, шинийг эрэлхийлсэн ийм удирдлагын арга барилыг шаарддаг аа. Энийг бол ойлгодог. Тэгэхээр УИХ-ын Тамгын газрын шинэ удирдлагын тухайд бол өнгөрсөн хугацаанд тодорхой хэмжээгээр санаачлага гаргаж ажиллаж байгаа зүйл, бас анхаарч ажиллахаар оролдож байгаа зүйлүүд, дэвшил ч бас байгаа. Мэдээж энэ завсар бол алдаж байгаа, чадахгүй байгаа зүйлүүд байгаа, ойлгож байна. Тэгээд би хэд хэдэн асуудал дээр. 

Нэг дэх асуудал бол энэ парламентын энэ тухай сурталчилгааны асуудал байгаа юм аа. Энэ яах аргагүй анхаарал татах асуудал мөн үү? Мөн байгаа юм. Одоо энэ Хэвлэл, мэдээлэл, сурталчилгааны хэлтсийн дарга бас шинээр болсон. Тэр “Сансар” сувгаар тэр гарч байгаа тэр нэг хууль урсаад байгаа юм. Тэр бол чухал биш байгаа юм аа. Тэрнээс яг иргэн хүнд хамааралтай, тэр иргэн хүний эрхийг, хүний эрхийг хамгаалахтай холбоотой, тэр иргэн хүн яг одоо тэр парламентын гаргасан энэ хууль, тогтоомжийн дагуу эрхээ хамгаалахтай холбогдуулаад ямар зөвшөөрөл, лиценз асуудал хаана хандах юм бэ, тэр асуудлууд дээр тэр хууль нь гарч байдаг, тэр хуулийг хэрэгжүүлэхэд шаардагдаж байгаа тэр хуулийн аргачилсан одоо журмууд байна шүү дээ Засгийн газраас гаргачихсан, яам, тамгын газруудаас гаргачихсан. Хэдийгээр парламентын суваг байлаа гэлээ гэхэд тэр парламентээс гаргасан хууль чинь их ерөнхий байгаа учраас тэр ерөнхий хуулийг хэрэгжүүлэхтэй холбогдсон аргачилсан энэ юмнуудыг нь давхар бэлтгээд хүч гаргамаар байгаа юм. Ингээд иргэдэд одоо аж ахуй эрхлэхэд нь холбоотой, дүүрэг дээр нь газрын асуудалтай холбогдох гэдэг юм уу, ингээд энэ парламентын сувгаар нэгдүгээрт ийм асуудал явмаар байна. Хоёрдугаарт, мэдээж чуулган явдгаараа явна, гуравдугаарт энэ Байнгын хороодын энэ зарим Байнгын хороодын, одоо Чуулганы хуралдааны дэгийн тухай хууль хэлэлцэнэ. Дэгийн тухай хуулиар Байнгын хороодын үйл ажиллагаа зарим хэсэг нь бол одоо хэвлэл мэдээллээс хаалттай явагдана, зарим нь ил явагдах байх. Тэгэхээр олон нийтийн оролцоотой тэр бусад иргэдийг сонссон сонсголтой холбоотой, мэдээлэл өгөхтэй холбоотой энэ Байнгын хороодын хуралдааныг бол шууд тэр “Сансар” телевизээр, юу парламентын сувгаар явуулмаар байгаа юм. 

За дараагийн асуудал нь бол тэнд явагдах гурав дахь асуудал нь бол ямар асуудал байна вэ гэхээр энэ хуулийг биелүүлэхтэй холбогдуулж хийж байгаа ажлуудыг дүүрэг, яам, агентлагуудын түвшинд хийж байгаа зүгээр бодлогоор бид нар гаргаж өгөх ёстой юм. Тэрнээс хаа хамаагүй юм яриад байвал хүнд хэрэгтэй, хэрэггүй юм яриад унана. Ингээд энийг парламентын сувгийг үр бүтээлтэй болгооч ээ гэдэг санал бол байна. 

За дараагийн асуудал бол Монгол телевизээр “Парламентын цаг” гээд явдаг, харж байна. Энэ бол манай бодлого яваад байна уу, телевизийн өөрийнх нь бодлого яваад байна уу? Эсвэл одоо тэр одоо телевизийн редакторын бодлого яваад байна уу? Парламентын “Парламентческий час” гээд наад зах нь Оросууд бол энэ парламентынх нь хэвлэл мэдээллийн алба нь л зохицуулаад л хэнийг, хаана, ямар асуудал оруулах вэ, ямар асуудлыг энэ долоо хоногт яриулах вэ гэдгийг чинь тэр парламентынх нь юм шийдээд байх шиг байдаг юм. Одоо бол хараад байхад сайн дурын урсгал шинжтэй, нэг ийм одоо бодлогогүй юм яваад. Огт бодлогогүй гэж хэлэхгүй л дээ. Гэхдээ тэнд нь байгаа онож байна уу, үгүй юу, манай одоо парламентын байр суурь юм байна уу? За тэр парламентын цаг нь хүрэлцэж байна уу, үгүй юу? Энэ Монгол телевизээр гарч байгаа парламентын цагаа бас хүртээлтэй болгомоор байна. Болдог бол яваандаа парламентын сувгийн хэсэгчилсэн хэсэг нь ч байдаг юм уу, боломжоороо байдаг бол энэ олон нийтийн телевиз, Монголын радио эд нарыг чинь бас явж баймаар гэдэг ийм санал байна. 

За хоёр дахь бүлэг санал бол энэ мэдээж энэ интернэтийн асуудал холбоотой байгаа. Тэгэхээр энэ компьютертэй холбоотой асуудлаа эхлээд янзалмаар байна. Тэгээд л хоёр, гурван хүн яваад л хөөрхий юм хумыг нь тохируулж чадахгүй. Наад зах нь энэ лицензтэй программууд авах асуудлыг судлаач. Би одоо Засгийн газрын Хэрэг эрхлэх газар ажиллаж байхдаа мөнгө цаас хэцүү л байсан. Тэгэхдээ нэг жилийн эцсээр нэг мөнгө гарахаар нь 5 сая төгрөгөөр 100 компьютерт нэг жилийн хугацаатай, лицензтэй программ аваад өгсөн. Одоо энэ жил дуусах гэж байгаа байх. Тэгээд аваад өгчихөд дандаа update хийгээд, энэ олон нөгөө проблемууд чинь ингээд алга болдог болчихсон шүү дээ. Олон юм ингээд чардайгаад гүйгээд байхгүйгээр. Тэгээд Монгол Улсын парламент байна даа нэг ядаж нэг 100 компьютерт лицензтэй антивирусны программ тавиулчихвал бас яадаг юм бэ? Энийг бас үе шаттайгаар шийдвэрлэж болохгүй юу? Ядаж одоо Их Хурлын гишүүдийн, дээр нь одоо онцгой бусад одоо компьютер хэрэглэгч нар бас байгаа байх. Тэгэхээр вип хэрэглэгч гэж үзээд ядаж одоо лицензтэй программ тавьж, асуудлыг нь шийдэж өгөөч ээ гэдэг ийм одоо ажил хэргийн санал байна. 

Нөгөө асуудал бол энэ Үйлчилгээ, аж ахуйн газартайгаа одоо холбоо их муу байдаг шүү дээ. Бие биендээ түлхээд л. Их Хурлын Тамгын газар би ч бие даасан байх ёстой, чи ч тийм юм хийх ёстой гээд нэг уялдаж чаддаггүй. Тэр нь Засгийн газрын агентлаг гээд ингээд суугаад байдаг. Энэ дээрээ Үйлчилгээ, аж ахуйг эрхлэх газартайгаа бас шинэ менежментээр энэ 2008 оны тайлан дээр бол энэ онд удирдлагын менежментийг сайжруулж, ажилтнуудын ажлын хариуцлага, санаачлагыг бэхжүүлэх зорилт дэвшүүлэн ажиллах болно гэж байна. Хэрвээ тэгж байгаа бол Үйлчилгээ, аж ахуй эрхлэх газрынхаа хамт олонтойгоо энэ санхүү, аж ахуйн талаас нилээн тийм ажил хэргийн нөхөрсөг харилцаа тогтоож ажиллаач ээ. Энэ бол их хөшүүн хойрго харилцаа миний мэдэхийн сүүлийн 10 гаруй жил л одоо нэг тийм тунирхсан, эсвэл үг хаясан, тэгээд нэг албадан зарим тохиолдолд юм хийлгэсэн ийм шинжтэй явж ирж байгаа. Энийгээ бодооч ээ. 

Тэгээд энтэйгээ уялдуулаад одоо энэ ордны цогцолбор байж байгаа хийгдчихсэн. Тэгээд энэ эзэн Чингис хааны хөшөө эд нар гээд. Ер нь энэ парламентын үйл ажиллагааг ил тод болгох хүрээнд бол яахав иргэдийг оруулж байгаа энэ явдал бол зөв байна. Гэтэл ер нь дэлхийн улс орнуудын стандарт жишиг бол тодорхой өдөр заавал хүн амьтны нэр оруулахгүйгээр юуг нь нөгөө шалгагчаар шалгаад, тодорхой маршрутаар дугаарлуулж байгаад л, ингээд ороод гардаг явдал байдаг. Зүгээр энийг системтэйгээр авч үзэх боломж бас байх болов уу? Энийгээ бас бодмоор байна. 

За нөгөө нэг асуудал бол энэ ажлын хэсэг гаргаад Тамгын газрын дотоод зохион байгуулалтыг сайжруулах гээд ажлын хэсэг гаргахдаа дотроосоо өөрсдөө байгуулчихдаг юм. Тэгэхээр хэзээ ч тэр ажил нь сайжирдаггүй юм. Яагаад гэвэл өөрөө өөрсдийнхөө ажлыг өөрөө өөрсдөө сайжруулдаггүй л байхгүй юу. Одоо энэ Тамгын газрыг би олон удаа ажлын хэсэг байгуулж байгааг нь мэдэж байгаа. Одоо энэ олон жилийн хугацаанд. Тэгээд л яг одоо Сүхбаатар бол Сүхбаатарынхаа ажлыг ямар юмны сайжруулах вэ? Тэгэхээр энэ дээр нэг хөндлөнгийн аудитыг, зохион байгуулалтын аудитыг, энэ Үндэсний аудитын газар хийсэн байдаг бол тэрийг нь хэрэгжүүлж ажиллаач. Зөвлөмжийг нь. Аан хийлгээгүй байдаг бол тэрийг нь хийлгээч. Дээр нь одоо энэ судалгаа, шинжилгээний манай энэ Норовдондог даргатай нэг ийм судалгааны баг ажиллаж байна гэж байна. Энэ нь зөвхөн одоо бид нарт үйлчлэхээсээ гадна одоо энэ Тамгын газрынхаа дотоод энэ гадны энэ улс орнуудын энэ яг зохион байгуулалт, ажлын уялдаа холбоог хангадаг энэ аргачлалууд дээр судалгаа хийгээд бас одоо нэг ёсондоо бол мониторинг хийгээд энэ зохион байгуулалт, ажлын нэг хөндлөнгийн аудитыг энэ Шаравдорж даргад гаргаж өгөөч. Энэ бол арай хөндлөнгийн болно шүү дээ. Энийг хэлмээр байгаа юм.   

За нөгөө асуудал нь бол энэ жилд энэ боловсон хүчинтэй холбоотой асуудал байж байгаа. Боловсон хүчин дээр бол үргэлж шүүмжлэл гардаг. Тэгэхээр жил тутам аттестатчилж байгаа аттестатчлалаа их зөв болгооч. Жил тутам аттестатчлалаа их ажил хэрэгч болгооч. Ойрхон байгаад за хагас жилээр бол хэрэггүй, жил тутамд яг аттестатчлалаа нэг зөв хийдэг. Шинэ жил болоод л ерөнхийдөө хэлтэс хэлтсээс нь юм асууж байгаад А, В, С-г харж байгаад ингээд нэг хүн шагнадаг. Тэгэхээр дүгнэх гэж байгаа бол шинэ жил ойртуулчихсан үед бол хэцүү шүү дээ ажил шахагдчихсан, хэн, хаана яг юу хийснийг нягтруулахад хэцүү байдаг. Тэгэхээр тэр ажлынхаа арга, дүгнэж байгаа арга барил дээрээ өөрчлөлт оруулж, энэ жил тутмынхаа шалгалтыг яагаад, тэгээд тэрийг нь тэр вэбсайт эд нар дээрээ тэр одоо ажилтнуудынхаа юм хумыг дотоод сүлжээн дээрээ ч байдаг байна уу, та нар өөрсдөө ингээд тавиад явдаг байна уу, ингэж дотоод ажилд оролцож, хошуу дүрж хэлэхэд ийм байна. 

Гадаад харилцааны хэлтэстэй холбоотой асуудал байж байгаа юм. Энд одоо сүүлийн 10-аад жилийн хугацаанд бол маш цөөхөн хүн ганц, хоёрхон хүн, одоо хоёр, гуравхан хүн байна уу, тогтвортой ажиллаж байна. Бусад нь алга болчихдог. Тэгээд яагаад алга болдог юм, цалин мөнгө байхгүй гээд алга болчихдог юм уу, эсвэл шахагдаад алга болдог юм уу, эсвэл чадваргүй болоод одоо тэр улсууд нь алга болдог юм уу? Сая ч гэсэн одоо бид нарын Гадаад харилцааны хэлтэс дээр ажиллаж байгаа улсууд бас л одоо ажлын байрны тодорхойлолт нь буруу, зөрүү гээд ингээд шалгалт шүүлэг нь бас л одоо янз бүр болсон гээд ингээд сонсогдож л байсан. Тэгээд Гадаад харилцааны хэлтэс дээр ажиллаж байгаа хүмүүсээ чадалтай юм бол чадалтай хүмүүсээ ажиллуулсан шиг ажиллуулмаар байгаа юм. Энийгээ бас одоо бодооч. Энэ чинь эцсийн хэрэглэгч нь бол бид нар, үйлчлүүлэгч бид нар учраас энийгээ бодож ажиллаач ээ гээд. 

За төгсгөлд нь бол энэ санхүү, аж ахуйн асуудал байж байгаа. Санхүү, аж ахуйн асуудал дээр бол ерөөсөө оновчтой шийдэл бол гарч чадахгүй байгаа. Яахав бие даасан байх ёстой гээд байгаа юм. Нэгэнт одоо энэ ордонд бид гурван байгууллага зэрэгцэн оршиж байгаа нөхцөлд бол одоогийн нөхцөлдөө бид нар зөв ажиллах ёстой байх аа. Санхүүгийн юмыг дотоод мэдээлэл, одоо вэбсайтад нь тавина аа л гэсэн. Дотоод сүлжээн дээр би одоо сүүлийн үед ашиглаагүй байна. Нэг хэсэг харж байхад бол ерөөсөө тэр санхүүгийн бид нарын ерөнхий мэдээлэл бол тэнд нь тавигдахгүй байсан л даа. Тэгээд би бол хэрэглэхээ больчихсон л доо. Энэ дотор чинь байгаа шүү л гээд байсан. Тэгээд үзээд байхаар байхгүй, тэгээд яахав санхүүтэй ойрхон учраас би ярьж, хөөрөөд, цаасаар авч болоод байгаа л даа. Зүгээр бусад хүн маань хир болж байгаа бол. Энийгээ бодооч ээ. 

Ингээд ерөнхийдөө дүгнээд хэлэхэд бол үйл ажиллагааны тайланг бол уншиж танилцсан. Тайлан дээр бол ажлын үзүүлэлтүүд бол гарч байна аа. Тэгээд тэр хамгийн гол алдаа бол юун дээр гарч байгаа вэ гэхээр хууль тогтоох арга ажиллагааны юман дээр засагдаж чадахгүй байгаа. Та бүхэн бол нэмэлт тэр редакцийн шатанд, тэр гишүүдийн санал онол яг тусгагдаж байгаа тэр юмнууд дээр анхаарч байгаа юм байна лээ. Би сая бол энэ Ерөнхийлөгчийн сонгуулийн хуулин дээр би сая дуугай одоо өнгөрсөн л дөө. Сонгуулийн хуулин дээр миний нэг санал оруулчихсан чинь би хуучин хууль дээр нь хараад, тэр 8 дахь заалтан дээр нь үндэслээд ийм одоо санкц байна аа гээд заачихсан чинь тэр 8 дахь заалтыг нь дараагийн төслийн өөр санал хураалт дээр 8 дахь нь 10 болчихсон байх жишээтэй. Тэрийг би олж харахгүй л байгаа юм л даа. Гэтэл нөгөө миний тэр заалт одоо орчихсон, тэр нь болохоор яг байгаа оноогүй, одоо нөгөө 10 дахь заалт болчихсон учраас миний тэр 8 дахь заалтанд гаргасан тэр санкц болохоор үйлчлэхээргүй болчихож байгаа байхгүй юу. Тэгэхээр энэ мэтийн ийм жижиг, сажиг юмнууд дотроо хяналтын ийм шат шатны юмнуудаа бол давхар давхар хийгээд, тэгээд тэр хуулийн нэр томъёонууд дээр аягүй сайн мэргэжилтнүүдтэй ажилламаар байна аа. Монгол хэлний. Зүгээр яахав сая энд нэг семинар хийсэн гэсэн. Тэр Багшийн их сургууль, МУИС-ийн энэ улсууд, зөвлөх одоо багш нараар энэ бид нарын юман дээр бас нэг, хуулийн юмнууд дээр редакцийн шатан дээр зарим зарим юмнууд дээр зөвлөгөө авч баймаар байна. Ийм л асуудлуудыг хэлэх гэсэн юм. 

Ө.Энхтүвшин:-За ингээд санал ер нь давхцаад явчихлаа даа. Санал, асуулт давхцаад. Тийм болчихсон уу? 

За ингээд УИХ-ын Тамгын газрын 8 оны үйл ажиллагааны тайланг өнөөдөр Төрийн байгуулалтын байнгын хорооны хурлаар хэлэлцлээ. 

За ерөнхийдөө УИХ-ын Тамгын газрыг манай гишүүдийн ярьж байгаагаар шаардлагын хэмжээнд байна аа гэж ерөнхийдөө хэлж байх шиг байна. Нэг их ноцтой, ийм одоо ноцтой алдаа гарлаа гэж хэлсэн тийм одоо гишүүн байсангүй. За яахав нилээн бэрхшээлтэй нөхцөлд ажиллаж байгаа л даа. Шинэ бүтцийг баталж өгсөн. Тэр нилээн удсан. Дөнгөж шинэ бүтцээр ажиллаад байж байтал дахиад улсын төсвийн тодотгол хийсэн, тодотголоор бас орон тоог нилээд хэмжээгээр хорогдуулах, төсөв, зардлыг нь хорогдуулах, за хорогдуулсан энэ хэмжээнд ажиллах гээд, хөлөө олох гээд бэрхшээл байгаа нэг талаас. 

Аан нөгөө талаас УИХ-ын гишүүд бас анхаарч, одоо гаргах гэж байгаа УИХ-ын тухай хуулинд нилээн тийм оновчтой зохицуулалтыг хийж өгөх шаардлага байгаа. Сая УИХ-ын Тамгын газрын Ерөнхий нарийн бичгийн дарга ч хэлж байна, гишүүд ч бас хэлж байна. Хуулин дээрээ өөрчлөлт оруулахгүй бол яг өнөөдрийн энэ тэр заалтуудыг мөрдөхөд Тамгын газар ажлаа явуулахад бэрхшээлтэй зүйл бол бий. Ялангуяа тэр төсөвтэй, зардалтай, бие даасан байдлыг хангахтай холбоотой гэх мэт. Энийг бол УИХ анхаарах асуудал аа. Энэ жил төсвийн тодотгол хийх юм бол, дараа нь 2010 оны төсөв батлах үедээ анхаарах зүйл байгаа юм аа. 

За түүнээс гадна бас анхаарах ёстой зүйлүүдийг УИХ-ын гишүүд сая Төрийн байгуулалтын байнгын хорооны гишүүд их сайхан тодорхой хэллээ. Бүр одоо нэг бүрчлэн саналаа хэллээ. Тэрийг бүгдийг нь тэмдэглэж авсан байгаа байх. Энэ Тамгын газрын удирдаж байгаа улсууд, энд сууж байгаа бүх хүмүүс. 

За ингээд энэ протоколоор энэ үүрэг өгөх чиглэл бас энэ Байнгын хорооны гишүүдэд тарсан байгаа. Ялангуяа энэ дээрээс тэр эхний 1,2,3,4,5 энэ бол зайлшгүй өнөөдөр нилээн их давтамжтайгаар хөндөж гарч байна. За энэ дээр бол Судалгааны төвийн ажилтай холбоотой. За бас энэ төв байгуулсан нь бол зүйтэй болжээ гэдэг нь бол харагдаж байгаа. УИХ-ын гишүүд сүүлийн үед бол энэ Судалгаа, шинжилгээний төвөөс ер нь одоо ийм ийм л гол гол асуудлууд яригдаж байна. Энэ дээр нь гарын авлага, материалаар хангая. Гадаад оронд ямар байна, за урьд өмнө нь Монголд одоо энэ талаар явж ирсэн тойм ямар байна вэ гэдэг би 10 гаруйг жишээ нь одоо авчихаад байж байгаа. Бүгдийг нь уншиж үзсэн. Бас одоо ер нь бол ахиц гарч байна аа энэ бол зөв болжээ гэдгийг бол бас харуулж байгаа. Аан гэхдээ яг одоо өнөөдөр тэрэн дээрээ тэр энэ тайлан дотор ч байх шиг байна. Бүр одоо их сайхан төгс болчихсон юм бол мэдээж хэрэг байхгүй байна. Энэ бол ахиц гарч байна. Энийг улам сайн чамбайруулах, ялангуяа хамгийн гол өнөөдөр олон нийтийн анхаарлыг татаад байгаа, УИХ-аар зайлшгүй одоо хэлэлцэх гээд тулчихаад байгаа, за тэрэн дээр нь бас материал одоо гишүүдэд гарын авлага, чиглэл дутаад байгаа юман дээр нь бас одоо илүү хандуулах чиглэлээр ажиллавал зүйтэй юм аа гэсэн нэг дэх. 

За хоёр дахь үүрэг нь бол, чиглэл нь сая Сүхбаатар гишүүн бас хэлж байна. Энэ хууль тогтоох хамгийн гол нь хууль тогтоох үйл ажиллагаатай холбоотойгоор за энэ дээр жишээ нь яг бүр ингээд УИХ-ын Байнгын хороо, УИХ-ын нэгдсэн чуулганаар хэлэлцээд ингээд одоо явах бүр эцсийн одоо албажуулаад, ард иргэдэд хүргэх энэ хооронд бас одоо алдаа гарч байсан. Сая хэлж байна, УИХ-ын гишүүний Байнгын хороон дээр хэлж байсан санал жишээ нь олонхи болчихоод байхад тэр нь хаягдчихдаг ч юм уу, тэр нөгөө үндсэн чиглэлийг батлах дээр байх аа Балдан-Очир гишүүний олонхи болчихсон санал жишээлэх юм бол хаягдаж байдаг ч юм уу, эсвэл одоо тэрийгээ хасчихаад дараагийн бүлэг, зөвлөл рүүгээ холбогдох зүйл рүү нь оруулна аа гэж байтал тэр нь бас одоо дундаа хаягдаад, бас ноднин жил нилээн томоохон асуудал болж байсан тийм ээ. За ийм ийм одоо гол нь тэр хууль тогтоох арга технологитой холбоотой энэ дээр бүр бүгдийг нягталж харах юман дээрээ хариуцлага алдсан зүйл гарч байсан. Энэ дээрээ хамгийн гол нь одоо анхаараач ээ гэдэг чиглэлийг энэ Байнгын хорооны гишүүд хэлж байна аа. За энэ бол их чухал аа. Иймийн тулд хариуцлагатай болгох энд ажиллаж байгаа улсуудыг, за мөн одоо тэднийг мэргэшүүлэх, сургалтанд хамруулах, тушрлага судлуулах, гишүүд энд ажиллаж байгаа Тамгын газрын ажилтнуудтайгаа бас нилээн ажиллах ийм тал дээр анхаараач ээ гэдэг чиглэлийг бол хэлж байна. 

Зүйтэй энэ Тамгын газрын ажилтнуудыг ялангуяа гадагш нь явуулах тал дээр сүүлийн үед жаахан төсөв багассантай холбоотойгоор хүндрэл гарч байгаа. Энийг ч одоо УИХ цаашдаа анхаарах нь зүйтэй гэж бодож байгаа. Тамгын газар ч бас өөрийнхөө боломжийг дайчилвал юм бас байгаа байх аа. Зөвхөн УИХ-ын гишүүд яваад байдаг биш, Тамгын газрын ажилтнууд бас одоо явдаг, үздэг, хардаг тэр УИХ-ын гишүүдтэй хамт, эсвэл одоо дангаараа ч байдаг юм уу. Энэ чиглэлийн зардлыг бол цаашдаа бид ч анхааръя, Тамгын газар ч одоо бас  анхаараач ээ гэж хэлэх байна аа. 

За тэр дараа нь Байнгын хорооны ажлын алба, Тамгын газар, УИХ-ын гишүүний туслахуудын хоорондын ажлын уялдаа холбооны асуудал их чухал байгаа. Сая бас нилээн их хөндөгдөж ярьж байна. Туслахууд руу ер нь жаахан анхаарч өгөөч. Нэг олон жил явж ирсэн нэг жаахан дутагдал байгаа шүү. Яг одоо Тамгын газрын ажилтнууд гэдэг рүүгээ илүү анхаарчихаад, туслахуудыг ерөнхийд нь нэг жаахан хаячих гээд байдаг. Тэрийг ч туслахууд бас дандаа ярьдаг. Тэр гадагш нь дотогш нь явуулах ч байдаг юм уу, энэ дотоодод сургалтанд хамруулах ч байдаг юм уу, мэргэжил, арга зүйн зөвлөгөөгөөр хангах, түүнчлэн орон сууц, тэдний ахуй амьдралтай холбоотой асуудлуудыг бас шийдвэрлэх энэ дээр бас анхаараач ээ гэдгийг энэ УИХ-ын гишүүдийн туслах их хэлдэг юм байна лээ. Энэ их чухал зүйл байгаа шүү. Бие төлөөлөгч ялгаа байхгүй. Сая Алтанхуяг гишүүн энэ тэр хэллээ. Тэр орон нутагт байгаа тэр бие төлөөлөгч нарт төвүүд, юу гэж байгаа төв билээ? Хууль сурталчилгааны төв гээд энэ бараг ажилладаггүй, тэгтэл тэрийг нь тэнд байгаа биет төлөөлөгч болоод бусад хүмүүсийг энэ төвтэйгээ холбож өгөх энэ ажлын уялдаа холбооны тухай яриад байна аа. За энэ одоо их чухал зүйл байна. 

За дараагаар нь их одоо олон удаа ярилаа. Хууль сурталчилгаа, энэ УИХ-аас батлан гаргаж байгаа хууль, шийдвэрүүдийн сурталчилгааг одоо бүх чанарын шинэ шатанд гаргамаар байна аа гэдэгтэй бол би бас санал нэг байна. Энэ бол ерөнхийдөө бол урсгалаараа яваад байгаа. Гишүүн ярья гэвэл ярьчихдаг, сурвалжлагч хүрээд ирвэл яахав асуучихвал гишүүн нэг ярьчихдаг. За тэгээд ингээд л ерөнхийдөө бол. За “Төрийн мэдээлэл” байна. Төрийн мэдээлэл нь бол хүрч байгаа юм бас бага. За сайт дээр тавьж байгаа. 

Тэгээд ер нь 5 дахь хэлбэр нь одоо тэр “Сансар” кабель телевизийн тэр нэг дууны аянд явдаг, урсдаг нэг юм байна. Тэгээд л одоо болчихоод байгаа. Тэгээд энэ хэлбэр бол яг шаардлагын хэмжээнд хүрч чадахгүй, хуулийн сурталчилгаа тааруухан байна аа гэдгийг бол их олон хүн ярилаа. Энэ дээр одоо Тамгын газар онцгой анхаарч ажиллаарай гэдгийг хэлэх байна аа. Тэр “Сансар” кабель телевизийн тэр нэг юмыг арай өөр хэлбэрээр ашигламаар бодогдоод байгаа юм даа. Ингээд миний аав адуучин хүн гээд нэг дуулаад тэрэн дээр нь Монгол Улсын Ерөнхийлөгчийн сонгуулийн хууль гээд ингээд өдөржингөө их уйтгартайгаар урсаад, тэрийг уншиж байгаа хүн байхгүй. Тэгээд ингээд байдаг биш. Харин тэр цагний оронд гол гол хуулиудыг тайлбарласан, сурталчилсан бүр одоо онцгой заалтууд дээр нь ч юм уу, бүр ингээд олон нийтийн анхаарлыг хандуулсан ийм одоо энд сууж байгаа улсууд энэ хуульчдын тэр сайхан тайлбар ч байдаг юм уу, ийм юмнууд явж байх юм бол их хэрэгтэй байгаа юм аа. Энэ дээр одоо “Сансар” кабелийн телевиз, Монголын Үндэсний олон нийтийн радио, телевиз эд нар бол улсын төсвөөс их хэмжээний мөнгө өгч байгаа бас л одоо өгч байгаа мөнгө, үр дүн хоёрын хооронд зааг ялгаа байна гэж хэлээд байна. За энийг одоо бас их анхаараарай гэдгийг хэлэх байна. 

За дараа нь төсөвтэй холбоотой чиглэл байна. Төсвийн хувьд яах вэ бид нар бас өөрсдөө ч анхаарах зүйлүүд бий. Хасаад байгаа юм чинь одоо яахав. Угаасаа хасаад л сая бол нийтдээ 20 хувь гэж байгаад л хасчихсан. За аль болохоор энэ төсвийг байгаа баталж өгсөн төсвийг одоо оновчтой зөв зарцуулах, тэр гишүүдийн ялангуяа тэр энэ хууль тогтоох, сурталчлах, орон нутагт, тойрогтойгоо ажиллах энэ чиглэл рүүгээ тэр бүр оновчтой болж чадаж байна уу, үгүй юу гээд сая гишүүд яриад байна. Очирбат гишүүн энэ тэр хэлээд байна. За энэ дээр нь бас одоо эргэж одоогийнхоо журам юмнуудыг бол эргэж нэг үзээрэй. За яахав тэр ер нь УИХ-ын төсөв тийм юман дээр бид 6 сард хэрвээ төсвийн тодотгол хийх юм бол, за 10 оны төсөв дээр ч гэсэн бас хэтэрхий шуурчихжээ. Энэ бол манай УИХ дээр гарсан алдаа л даа. Жишээ нь одоо компьютерийнхээ хурдыг 2 дахин хасаад, одоо тэгээд дахиад л бид нар компьютер сүлжээний тухай бүр ахиад тэрнээс дээд шатны юм л яриад байна шүү дээ. Электрон архивтай ч болох тухай ерөөсөө гэх мэтээр. Гэтэл одоо төсөв хасчихаад байгаа. Энэ нь бол Тамгын газрын үйл ажиллагаанд тодорхой хэмжээгээр энэ бол муугаар нөлөөлж байна. Бид энийг анхааръя. Тамгын газар ч бас оруулж ирээрэй тэрийгээ бол. Ингэж, ингэж одоо ажил хийе, энд ийм одоо төсөв хэрэгтэй байна аа гэдгийг их оновчтой тэрийг оруулаад ирээрэй. 

За ийм зүйлүүдийг сая.

Су.Батболд:- /Микрофонгүй ярив/

Ө.Энхтүвшин:-Тэр 6, 7-г бол яахав би нэг их яахгүй байна. Тэртэй тэргүй төсөв бага байгаа юм. Гол нь одоо би сая хэлдэг энэ хэдэн зүйлүүд одоо сурталчилгаатай холбоотой, за гадаад харилцаатай, гадаад харилцаан дээр бас Энхбат гишүүн энэ тэр хэллээ тиймээ, тэр бол бас нээрээ нээлттэй болгооч ээ гэж хэлээд байна л даа. Тэрийг нэг жаахан хэн яваад байгаа юм. 

Хоёрдугаарт. Одоохон би дуусгалаа байж бай. 

Тэгээд тэрийг нэг энэ гадаад харилцаан дээр нэг ийм юм хийж болдоггүй юм болов уу? Ингээд би бол УИХ-ын томилолтоор анх удаа би гурван удаа сонгогдоход сая Дэмбэрэл даргатай нэг удаа явж л үзлээ. Аан бусад үед би явж үзээгүй учраас мэддэггүй юм. Ер нь бол энэ яаманд байж байхад бол тэр гадаад ямар нэгэн ажлаар явсан хүн бол заавал тэр нэг танилцсан юм, юу хийх гэж очсон юм тэрнийхээ тайлан гэхээр нээх сүртэй болчихоод байдаг юм аа, одоо мэдээлэл ч байдаг юм уу, нэг юм заавал бичиж үлдээгээд, тэр нь одоо архивт орж байдаг, тэр нь холбогдох улсуудад нь хүргэж байдаг. Энэ бол яг тэр одоо яамны чиглэлээр хэрэгтэй юм байна аа гэдэг нь бол очиж байдаг нэг ийм юм одоо энэ хийвэл зүгээр болов уу. Тэгэхгүй бол нэг гишүүд яваад аан нэг сайхан юм байна лээ гэчихээд л, CODELCA дээр үзлээ, зэсийн үйлдвэрийг үзлээ. Тэднийх бол тэгдэг юм байна аа гээд л хүн асуувал яриад ингээд л өнгөрчихдөг. Яг тэр нь одоо тэмдэглэгдээд, бичигдээд үлдээд, нөгөө холбогдох улсууд руугаа очсон юм бол байхгүй байдаг болов уу л гэж надад бол бодогдох гээд байгаа юм. Би зүгээр өөрөө энэ томилолтоор бага явсан учраас мэдэхгүй байгаа байж магадгүй. Зүгээр энийг санаа болгоод ингээд хэлчихье. 

За ийм зүйлүүдийг сая УИХ-ын гишүүд их давтамжтайгаар хэллээ. Энэ дээр бол анхаараарай. Тэгээд энэ бүх зүйлийг тэмдэглээд, энэ протоколыг гарын үсэг зураад, ингээд та бүхэнд бас хүргүүлэх болно оо. 

Батболд гишүүн үг хэлье гэсэн үү? 

Су.Батболд:-Би энэ зургаа, долоо дээр санал хэлэх гэсэн юм аа. Тэр төсөв хэмнэх бүхий л арга хэмжээг авах гээд. Ер нь яг юу шүү дээ. Батлагдсан төсвийг бид нар зарцуулах ёстой байхгүй юу. Хэрэв зарцуулаагүй бол ажлаа хийгээгүй гэсэн үг шүү дээ. Тэгээд байхгүй байгаа төсвийг тэгээд эд нар чинь өчүүхэн жаахан юман дээр ажиллаж байдаг. Тэгээд тэрийг нь та нар хэмнэ гэж хэлж болохгүй шүү дээ. 

Ө.Энхтүвшин:-Тэрийг бол үндсэндээ бол хасчихлаа.

Су.Батболд:-Цаашдаа бол ер нь хар аа энэ дээр харин ингэмээр байна. Энхтүвшин дарга аа, Төрийн байгуулалтын байнгын хороо, Тамгын газрынхаа бүхий л жаргал, зовлонг хуваалцаж байдаг. Би ч бас тодорхой үед мэдэж байсан. Тэгээд манай хэд бол сайн ажилладаг юм аа. Одоо эд нар чинь хэцүү шүү дээ. 76 даргатай, энэ Ерөнхийлөгчийн Тамгын газар, Засгийн газрын Хэрэг эрхлэх газрыг бодох юм бол эд нар чинь хүн болгон очиж загнадаг, за тэгээд ууртай, омогтой залуучууд сүүлийн үед их сонгогдсон. Очоод л чи мөнгө өгсөнгүй, чи тэгсэнгүй, ингэсэнгүй гэж их загнадаг бололтой юм шиг байгаа юм. Бид нар бол зүгээр жаргал, зовлонг нь ойлгож байна. Эд нар маань бол аль болохоор туслаад л, тэгээд тавьсан хүсэлтийг бол биелүүлэх гээд явдаг л даа. За манай Шараваа дарга хуучин гишүүн байсан болохоороо бид нарыг бас хөөрхөн аргалаад за Батболд оо байж бай, байж бай гээд заримдаа мурьчихдаг болохоос биш уг нь бусдаар гайгүй. Тийм учраас энэ хэддээ бас урам өгөх ёстой. Сайн ажиллаж байгаа гээд.

Тэгээд энэ төсвийг ер нь хэмнэх гэдэг үгийг бид нар цаашдаа манай дээр нэг ийм моодны үг яваад байдаг байхгүй юу. Аан чадварлаг, цомхон гээд. Тэр бол шал худлаа үг. Төсөв хэмнэх гэдэг бол худлаа үг. Хэрэв өөр орнуудад бол төсөв хэмнэсэн гэвэл чи ажлаа хийгээгүй байна аа гээд арга хэмжээ авахуулна шүү дээ. Тийм учраас энийг болих хэрэгтэй. Тэгээд манай энэ нөгөө Их Хурал, Ерөнхийлөгч, Хэрэг эрхлэх гурав чинь энэ нэг гурван том баярыг хувааж тэмдэглэдэг шүү дээ. Тэгээд энэ нэг баяр тэмдэглэдэг зардлыг нь ийм байна, тийм байна гэсэн байдлаар нь оруулчихаар чинь утгагүй байхгүй юу даа. Манайх чинь, Их Хурал чинь алийг нь даадаг билээ? Цагаан сар билүү, наадам билүү? 

Улс тунхагласныг даадаг шүү дээ тийм. Тэгэхээр тэр мэрийг нь нэг их хөндөөд яах вэ дээ яршиг гэж бодож байна.

Тэгээд энэ хэддээ урам өгөх ёстой сайн ажиллаж байгаа. Дахиад ажиллаад байх хэрэгтэй. 

Н.Энхболд:-Энэ Тамгын газарт үүрэг өгсөн ийм протокол гарахаас гадна бас гишүүддээ юм уу Байнгын хороон дээр ингэж хэлэлцсэн шүү гээд. Одоо бид нар чинь заримдаа өөрсдөө төсөвгүй шахуу юм баталж өгчихөөд, эргээд тэрнээсээ давсан юм нэхдэг тохиолдлууд зөндөө гардаг байхгүй юу. Тэгэхээр сая энэ гишүүдийн лав л өнөөдрийн хуралд суусан гишүүд бол бүгдээрээ л төсвөө яаж зохицуулах вэ гэдгээс эхлээд хуулиар Тамгын газар яаж ч чадахгүй юмнуудыг олон дахин ярилаа шүү дээ. Тэгэхээр энэ дээр бас гишүүд өөрсдөө ялангуяа УИХ-ын үйл ажиллагаа, Тамгын газрын үйл ажиллагаатай холбогдолтой асуудал дээр зөв талаас нь бодож тухай тухай үед нь тэр талаас ярьж байх хэрэгтэй гэж тиймэрхүү байдлаар нэг Байнгын хорооны хуралдааны тэмдэглэлд юм уу, юм тусгахгүй бол эргээд мартчихаад, төсөв болохоор өөрсдөөсөө эхэлдэг улсууд болоод тэгээд Тамгын газрынхаа гар, хөлийг боочихоод байгаа ийм зүйлүүд байгаа шүү дээ. Энийг бас Байнгын хорооны хуралдааны тэмдэглэлд нь оруулаад ямар нэг байдлаар гишүүдэд ийм зүйл яригдсан шүү, бид нар үнэхээр Тамгын газрыг ийм хэмжээнд ажиллуулъя гэж байгаа бол бас өөрсдөө энэ дээр анхаарах хэрэгтэй болох нь ээ гэдгийг мэдэгдэх хэрэгтэй гэж бодож байна.

Ө.Энхтүвшин:-Тэрийг тэгье, тэгж протоколдоод тэрийгээ бол хоёр бүлэг рүү явуулчихъя. Бүлгээр дамжуулаад тэгээд тэрийгээ бол мэдээлчихэг. Яг гишүүн бүхэнд гэхээсээ илүү тэр нь зөв байж магадгүй гэж бодож байна. За Батболд гишүүний хэлдгийн хувьд бид тохирчихсон тэр бол гол нь  нэгээс тав дахь хүртэлх дээр анхаарлаа хандуулъя гэдэг нь бол тэр учиртай юм. Тэр зургаа, долоо бол яах вэ тэр бол нэг их сүртэй юу биш ээ. Тийм учраас тэрэн дээр бид нар ойлголцсон гэж бодож байгаа. 

За ингээд Тамгын газрын ажилтнуудад. За

Д.Энхбат:-Энэ төсвийн асуудал дээр магадгүй энд оруулах ёстой. Мэдээллийн технологитой холбоотой хүмүүс нилээн юм ярилаа шүү дээ. Энэ дээр нэг юм анзаарахгүй байна. Энийг нөгөө хагас хийж болдоггүй зүйл. Өөрөөр хэлбэл гар утсаар цөмөөрөө яръя гэчихээд заримд нь гар утастай, зарим нь гар утасгүй бол болдоггүй. Тийм учраас энэ компьютерийг бол яг энэ төсвийг аль эсвэл бүгдэд нь авч өгөх хэрэгтэй, аль эсвэл хэнд нь ч авч өгөхгүй байх ёстой байхгүй юу. Тэгэхээр ингээд шатлаад нэг хагас өгсөн байдлаар явуулахаар эд нарын ажил бол нурна л даа. Тийм учраас энийг бол ер нь их анхаарч хийхгүй бол. Энэ чинь ерөөсөө технологи онцлог. Мэдээллийн технологи чинь хамтын ажиллагааны хэрэгсэл. Өөрөөр хэлбэл цөмөөрөө гар утсаар ажлаа яръя гэж хэлчихээд заримд нь гар утас өгөхгүй болохоор болохгүй л байхгүй юу. Тийм учраас компьютерийн юман дээр бол Их Хурлын гишүүдэд зүгээр Шаравдорж даргад хамаагүй байна, бид нарт илүү хамаатай. Баталвал бүр 100 хувь баталж өгөх хэрэгтэй, үгүй бол талд нь өгч ерөөсөө болохгүй. Ийм л өвөрмөц онцлогууд бий шүү гэдгийг дараагийн юман дээр анхаарах хэрэгтэй. 

Ө.Энхтүвшин:-За Шаравдорж дарга.

Ц.Шаравдорж:-За баярлалаа. Манай УИХ-ын Тамгын газрын тайланг Төрийн байгуулалтын байнгын хороо нилээн нягт нямбай хэлэлцэж, маш тодорхой санал, шүүмжлэл гарсанд бид баяртай байна. Энэ болгоныг бид зөвлөлийн хурлаар хэлэлцэж, чиглэл чиглэлээрээ гарсан тэр санал, шүүмжлэлээр тодорхой нарийвчилсан ажлын төлөвлөгөө гаргаж ажиллана аа. Ингээд Төрийн байгуулалтын байнгын хороонд энэ төлөвлөгөөний дагуу, өгсөн үүрэг даалгаврын дагуу юу хийв гэдгийг хагас, бүтэн жилээр бид бичгээр мэдэгдэж танилцуулна. Баярлалаа. 

Ө.Энхтүвшин:-За баярлалаа. За ингээд Энхбат гишүүний хэлдэг тэр тооцоо юмнуудыг нь яг ингээд өөрчлөхөд одоо яг юу хэрэгтэй юм бэ, ямар төсөв хэрэгтэй юм гэдэг нь одоо Тамгын газар эхлээд сайн судлаад үз л дээ. Энхбат гишүүнээс зөвлөгөө ав. Тэгээд төсөв дотроо л дараагийн одоо оруулаад ир. Төсөв батлахын өмнөхөн шиг л наана нь эртхэн шиг энийгээ тавьчих. Тэгээд бид бас одоо УИХ дээрээ, Сангийн яамтай, Засгийн газартай юмнуудаа бол яръя. 

За ингээд Тамгын газрын Ерөнхий нарийн бичгийн дарга, бусад удирдлагууд Та бүхэнд амжилт хүсье. За энэ зүйлийг бүгдийг нь протоколдоод та бүхэнд хүргүүлнэ. Бүлгүүдэд хүргүүлэхийгээ бид бас жичэд нь хийнэ. 

За ингээд сайн сайхныг хүсье. 

Хуралдаан 11 цаг 50 минутад өндөрлөв. 
Соронзон хальснаас хянаж буулгасан: 

Хуралдааны тэмдэглэл хөтлөгч 




Б.ЭНХМАА  
